
MINUTI

Il-Minuti tal-Laqgħa Nru 24, li saret fl-14 ta’ Marzu 2023, ġew ikkonfermati. 

KORRISPONDENZA

IĊ-CHAIRPERSON (Onor. Darren Carabott): Bħala korrispondenza, mill-aħħar li ltqajna dan il-Kumitat irċeva tliet emails. L-ewwel waħda hija datata 17 ta’ Marzu 2023 u hija mibgħuta mill-Inġinier Ryan Fava, Chairman ta’ Enemalta.  Wara li rċevejna din l-email reġgħet saret kjarifika min-naħa tal-Iskrivana għax ir-risposta li ntbagħtet minn Enemalta ma kenitx dik mitluba mill-Kumitat. 

Irċevejna wkoll email datata 21 ta’ Marzu 2023, mibgħuta mis-Sur Marvin Gaerty, l-aħħar  xhud li kellu quddiemu dan il-Kumitat, b’risposta għal dak li talab mingħandu l-Kumitat.  

L-aħħar email hija datata 27 ta’ Marzu 2023, mibgħuta mis-Sur Joseph Caruana, Commissioner for Revenue, li pprovda l-ittra sħiħa li kienet intbagħtet lis-Sur Marvin Gaerty mingħand Malta Power and Gas Limited, datata 23 ta’ Mejju 2014. 

Dawn it-tliet emails se jkunu għad-dispożizzjoni tal-Membri tal-Kumitat sabiex ikunu jistgħu jarawhom.  Nistaqsi jekk din il-korrispondenza tistax tittella’ fuq il-website. (Onor. Membri:  Iva) Mela l-korrispondenza kollha tista’ tittella’ fuq il-website.


EŻAMI TAR-RAPPORT TAL-AWDITUR ĠENERALI AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LIMITED BY ENEMALTA CORPORATION

IĊ-CHAIRPERSON: Fl-aħħar laqgħa dan il-Kumitat qabel li jinġieb sabiex jixhed iċ-chief of staff tal-eks Prim Ministru, is-Sur Keith Schembri. Hawn xi items li tridu tressqu qabel ma jissejjaħ ix-xhud? (Onor. Membri:  No) Mela nitlob li jissejjaħ ix-xhud fil-kamra.

Is-Sur Keith Schembri, akkumpanjat minn Dr Edward Gatt u minn Dr Mark Vassallo, l-assistenti legali tiegħu, daħal fil-kamra tal-Kumitat.

IĊ-CHAIRPERSON: Hawn talba sabiex membri tal-midja jkunu jistgħu jidħlu jiffilmjaw u jieħdu ritratti għall-ewwel ftit minuti.  Hawn oġġezzjoni? (Onor. Membri: No) Mela l-membri tal-midja li hawn barra l-kamra jistgħu jitħallew jidħlu.

Il-membri tal-midja preżenti daħlu fil-kamra tal-Kumitat. 

IĊ-CHAIRPERSON:  Good afternoon.  Għall-finijiet ta’ records, is-Sur Keith Schembri huwa assistit mill-avukati Dr Edward Gatt u Dr Mark Vassallo. Sur Schembri, se nistaqsik jekk tippreferix li tagħmel dikjarazzjoni jew inkella tingħata ġurament sabiex tagħti x-xhieda tiegħek. 

IS-SUR KEITH SCHEMBRI: Ġurament.

IĊ-CHAIRPERSON:  Mela se tingħata l-ġurament.

IS-SUR KEITH SCHEMBRI:  Jiena, Keith Schembri, naħlef li ngħid is-sewwa, is-sewwa kollha u xejn ħlief is-sewwa. Hekk Alla jgħinni. 

IĊ-CHAIRPERSON: Sur Schembri, se jsirulek domandi, u abbażi tal-ġurament li għadek kif ħadt, se tgħid il-verità kollha. Ħalli nibda billi nitolbok tagħti background lil dan il-Kumitat tal-background professjonali tiegħek. 

IS-SUR KEITH SCHEMBRI: Jiena bniedem fin-negozju. Fl-2008 kont mort inkellem lill-eks Prim Ministru Joseph Muscat fejn ħeġġiġtu biex joħroġ għal kap tal-partit. Għamilna l-kampanja flimkien u meta tela’ qalli: għandi bżonnok. Imbagħad kien poġġieni campaign manager, wara chief of staff, and the rest is history. 

IĊ-CHAIRPERSON: Fil-11 ta’ Marzu 2013 inti ġejt maħtur bħala chief of staff tal-Prim Ministru u għamilt sas-26 ta’ Novembru tal-2019. Tikkonferma dan? 

IS-SUR KEITH SCHEMBRI: Iva. 

IĊ-CHAIRPERSON: Inti ġejt hawnhekk biex tixhed fir-rigward tar-rapport tal-Awditur Ġenerali u l-konklużjonijiet tiegħu dwar il-kuntratti li ħadu l-Konsorzju ElectroGas minn Enemalta. X’kien l-involviment  tiegħek dwar ElectroGas? 

IS-SUR KEITH SCHEMBRI: L-involviment tiegħi f’ElectroGas kien li, malli tlajna aħna fil-gvern, I had to make sure li l-Gvern Laburista jraħħas il-kontijiet tad-dawl u l-ilma b’25%. That was my... Ovvjament, kif jaf kulħadd, il-ministri jiġu assenjati x-xogħol tagħhom, u f’dan il-każ Enemalta, li mexxiet il-proċess kollu ta’ ElectroGas, kienet taħt Konrad Mizzi. Jien ma kont involut xejn ħlief meta konna mmorru Kabinett u kien jgħidilna x’qed jiġri u x’mhux qed jiġri. 

ONOR. DAVID AGIUS: Ħa mmur pass qabel.  Inti kellek x’taqsam fl-għażla biex il-Ministri jsiru, min u kif? 

IS-SUR KEITH SCHEMBRI: Le, ma kellix. 

ONOR. DAVID AGIUS: Kienet deċiżjoni ta’ persuna waħedha, jew...? 

IS-SUR KEITH SCHEMBRI: Lanqas. Naħseb li konna xi sitta jew seba’ min-nies li meta tkellmu ħarġu bl-isem ta’ Konrad Mizzi bħala Ministru għall-Enerġija, and rightly so għax hu mexxa l-kampanja tal-enerġija.  Jiġifieri ma sar xejn ta’ barra minn hawn. 

IĊ-CHAIRPERSON: Ha nkompli f’din il-linja u se nieħdok qabel l-elezzjoni tal-2013. Inti x’involviment kellek fit-tfassil tal-manifest elettorali tal-Partit Laburista? 

IS-SUR KEITH SCHEMBRI: Kont wieħed minn ħamsa. 

IĊ-CHAIRPERSON: U dawn il-ħamsa kien ikollkom settur partikolari, jew il-ħamsa li intom kontu fuq il-manifest kollu? 

IS-SUR KEITH SCHEMBRI: Fuq il-manifest. 

IĊ-CHAIRPERSON: Ovvjament tirrikonoxxi li din il-wegħda tal-power station il-ġdida kienet f’dan il-manifest. 

IS-SUR KEITH SCHEMBRI: Waħda minn ħafna. 

IĊ-CHAIRPERSON: Fit-tfassil partikolari ta’ din il-wegħda, inti kont wieħed minn dawk li mexxejtha, li ġejt biha ‘l quddiem? 

IS-SUR KEITH SCHEMBRI: Le, qatt.  U se nispjegalek għalfejn. Meta għamilna l-manifest tal-partit, aħna konna nagħmlu surveys, kif jagħmel kulħadd, u konna naraw li dejjem on the top kien hemm l-issue tal-kontijiet tad-dawl u l-ilma.  Allura ridna nagħmlu xi ħaġa biex inraħħsu l-kontijiet tad-dawl u l-ilma. Jiena dejjem kont nistaqsi għalfejn il-Partit Nazzjonalista qatt m’għamel dak li għamilna aħna, because it was so easy and it could have  been done by anyone. Jiena dejjem nistaqsi: għalfejn mortu għall-heavy fuel oil (HFO)? Apparti dik, meta morna u dħalna bil-gass bħala Gvern, xogħli mingħand Joseph kien: Keith, you have  to make sure that we will deliver, jiġifieri push, push, push so that we reduce prices. Fil-fatt, raħħasna l-prezzijiet tad-dawl u l-ilma qabel bdiet taħdem il-power station ta’ ElectroGas. This is common knowledge for everyone to know.  

IĊ-CHAIRPERSON: Però jiena staqsejtek fid-direzzjoni tat-tfassil ta’ din il-wegħda tal-power station tal-gass. Intom, bejnietkom il-ħamsa, kien hemm persuna partikolari… 

IS-SUR KEITH SCHEMBRI: Le, mhux ħamsa biss; kien hemm ħafna aktar. 

IĊ-CHAIRPERSON: Ħamsa li kontu qegħdin tikkordinaw. 

IS-SUR KEITH SCHEMBRI: Imma kien hemm ħafna aktar.  Din ma ġietx minna. 

IĊ-CHAIRPERSON: Però, inti li kont wieħed minn dawn il-ħames kordinaturi li poġġejtu sabiex tgħaqqdu dan il-manifest… 

IS-SUR KEITH SCHEMBRI: Le, ħa nispjegalek għalfejn. Jiena kont naqbad is-surveys u lil Joseph kont ngħidlu we have to tackle 1, 2, 3, 4, u dejjem ittekiljajna minn fuq s’isfel, jiġifieri the four, five issues dejjem ittekiljajnihom. U number 1 dejjem kienet id-dawl u l-ilma. 

IĊ-CHAIRPERSON: Meta ġiet imfassla din il-wegħda tal-power station tal-gass, min kienet il-persuna li ġiet u qaltilkom li taħseb li dik kellha ssir? 

IS-SUR KEITH SCHEMBRI: Mhux persuna waħda kien hemm. 

IĊ-CHAIRPERSON: Min kienu? 

IS-SUR KEITH SCHEMBRI: Ma nafx, għax jien ma kontx nidħol għall-meetings, imma mhux persuna waħda kienet. 

IĊ-CHAIRPERSON: Lilek min infurmak biha? 

IS-SUR KEITH SCHEMBRI: Il-Prim Ministru. 

IĊ-CHAIRPERSON: Il-Prim Ministru Joseph Muscat? 

IS-SUR KEITH SCHEMBRI: Iva. 

IĊ-CHAIRPERSON: Meta ltqajtu intom il-ħamsa... 

IS-SUR KEITH SCHEMBRI: Ma konniex ħamsa, konna nkunu aktar. 

IĊ-CHAIRPERSON: Ħa nieqaf ngħid ħamsa u se ngħid il-grupp li kontu tikkordinaw.  Jiġifieri f’dan il-grupp kien ikun hemm l-eks Prim Ministru Joseph Muscat. Meta intom poġġejtu sabiex tfasslu dan, kien il-Prim Ministru Joseph Muscat li qalilkom li din trid tkun fil-manifest? 

IS-SUR KEITH SCHEMBRI: Le. 

IĊ-CHAIRPERSON: Min kien? 

IS-SUR KEITH SCHEMBRI: Ħadd.  Iddeċidejna kollha. Ma jqumx wieħed u jgħid li trid tkun tal-gass.  L-affarijiet ma jsirux hekk. We were discussing, kien hemm numru ta’ nies u ħarġu jgħidu li we should try gas. 

ONOR. DAVID AGIUS: Nifhem li kellkom xi grupp ta’ nies partikolari biex jiffoka…  Insa l-programm elettorali għax fih ħafna affarijiet, ejja nitkellmu fuq ElectroGas u l-enerġija. Kellkom xi grupp ta’ nies li kienu qegħdin jiffukaw dwar dak is-suġġett partikolari biex imbagħad inkiteb dak li nkiteb fil-programm elettorali? Dak li qegħdin nippruvaw ngħidulek jien u l-kollega tiegħi. 

IS-SUR KEITH SCHEMBRI: Iva. 

ONOR. DAVID AGIUS: U inti konxju min kienu dawn in-nies? 

IS-SUR KEITH SCHEMBRI: Jien kont wieħed minnhom. Manifest elettorali, meta nidħlu fuq l-edukazzjoni, konna… 

ONOR. DAVID AGIUS: Iva, imma issa m’aħniex qed nitkellmu fuq l-edukazzjoni, ħa nitkellmu biss fuq…

IS-SUR KEITH SCHEMBRI: Fuq l-enerġija jkun hemm esperti fl-enerġija. 

ONOR. DAVID AGIUS: Jiġifieri inti, flimkien ma’ nies oħrajn esperti fl-enerġija, wasaltu biex ktibtu dak li nkiteb fil-programm elettorali dwar... 

IS-SUR KEITH SCHEMBRI: Iva. 

IĊ-CHAIRPERSON: L-eks Ministru Konrad Mizzi kien involut f’dan li-grupp li kontu qegħdin tikkordinaw il-manifest elettorali? 

IS-SUR KEITH SCHEMBRI: Le. 

IĊ-CHAIRPERSON: Min kienu dawn in-nies? Huma fid-dominju pubbliku jew le? 

IS-SUR KEITH SCHEMBRI: Mhux kollha. 

IĊ-CHAIRPERSON: Min kienu dawk li huma esponenti politiċi u qegħdin fil-ħajja pubblika? 

IS-SUR KEITH SCHEMBRI: Ma tantx kien hemm esponenti pubbliċi. Ħa nagħtik idea. Aħna konna grupp ta’ għaxra min-nies li għamilna l-kampanja elettorali. Ħamsa, seba’, għaxra min-nies.

IĊ-CHAIRPERSON: Dawn l-għaxra min-nies min għażilhom? Min qal li dawk l-għaxra se jkunu fil-grupp? Qed nifhem li kien il-Mexxej Laburista ta’ dak iż-żmien Joseph Muscat. 

IS-SUR KEITH SCHEMBRI: Hekk u. Min kien fil-grupp, whatever.... Meta ħriġna bil-proposti tal-manifest elettorali, kif qed ngħidlek, we always worked backwards, fis-sens ta’ konna nistaqsu n-nies xi jridu. Mhux hekk trid taħdem? In-nies xi jridu? In-nies iridu kontijiet tad-dawl u ilma orħos, u aħna tajnihom kontijiet… That was our number 1 commitment, li nraħsu l-kontijiet tad-dawl u l-ilma.  

IĊ-CHAIRPERSON: Ħa nagħmilhielek sempliċi. Għandek option li minflok tmur għall-power station tal-gass bi floating storage unit (FSU) fuq il-baħar, isir storage fuq l-art. Dawn id-dettalji lill-Partit Laburista min tahomlu? 

IS-SUR KEITH SCHEMBRI: Ħa nkun onest miegħek.  Jekk niftakar sew, għax issa għadda ż-żmien, meta għamilna l-manifest elettorali għedna li se jsir fuq l-art. 

IĊ-CHAIRPERSON: Jien qed nistaqsik min takom il-parir li tmorru għall-gass. 

IS-SUR KEITH SCHEMBRI: Nies tekniċi. Bejn gass u elettriku, it’s all technical għalija, għax jien għandi xorti naf inwaħħal musmar  fil-ħajt. 

IĊ-CHAIRPERSON: Jiġifieri ma tafx tgħidli min kellu din il-wegħda u ġie qalilkom li “din” trid tkun fil-programm elettorali. 

IS-SUR KEITH SCHEMBRI: Le. 

ONOR. DAVID AGIUS: Sur Schembri, inti ma kontx iċ-chairman tal-energy group tal-Partit Laburista? 

IS-SUR KEITH SCHEMBRI: Iva, kont. Kien iltaqa’ darbtejn fl-2008. 

ONOR. DAVID AGIUS: Imma kont.  Hux hekk? 

IS-SUR KEITH SCHEMBRI: Kont. 
ONOR. DAVID AGIUS: Imbagħad ħa over xi ħaddieħor? 

IS-SUR KEITH SCHEMBRI: Le, imbagħad waqaf. 

IĊ-CHAIRPERSON: U f’dawk id-darbtejn li ltaqa’ ma ssemmiex dan? 

IS-SUR KEITH SCHEMBRI: Konna aktar iffukati fuq affarijiet żgħar li jistgħu jraħħsu l-kontijiet. Meta tkun għadek kif titlef elezzjoni, kif konna fl-2008, you try and mention things that can be easily done. 

ONOR. DAVID AGIUS: Okay, imma ma kellkomx, pereżempju, preżentazzjonijiet dwar… 

IS-SUR KEITH SCHEMBRI: Fil-grupp tiegħi qatt. 

ONOR. DAVID AGIUS: Lanqas meta kont chairman tal-Partit Laburista dwar l-enerġija?  

IS-SUR KEITH SCHEMBRI: Qatt.  Darbtejn iltaqa’. 

IĊ-CHAIRPERSON: Intom kontu tagħmlu review ta’ kull proposta? Kontu dduru l-programm elettorali u tgħidu “din” u “din”?  

IS-SUR KEITH SCHEMBRI: Le. 

IĊ-CHAIRPERSON:  Ma kienx isir hekk?

IS-SUR KEITH SCHEMBRI:  Ħames snin qabel. 

IĊ-CHAIRPERSON: Ħames snin qabel f’liema sens? 

IS-SUR KEITH SCHEMBRI: Il-programm elettorali beda jinħadem fl-2011/2012. 

IĊ-CHAIRPERSON: U meta bdejtu toqorbu għall-elezzjoni, bdejtu tirraffinawhom dawk il-wegħdi? Kienu qed isiru l-preżentazzjonijiet fiċ-ċentru nazzjonali. 

IS-SUR KEITH SCHEMBRI:  Iva.

IĊ-CHAIRPERSON:  Dawk il-preżentazzjonijiet min kien qed imexxihom? 

IS-SUR KEITH SCHEMBRI: Jien ma kontx nasal s’hemm. 

IĊ-CHAIRPERSON: Ma tafx min kien qed imexxihom? 

IS-SUR KEITH SCHEMBRI: Kif qed ngħid lill-Onor. Agius, kien ikun hemm different people for different sectors. Fuq tal-enerġija ma nafx, mhux ma nafx… 

IĊ-CHAIRPERSON: Inkun korrett jekk ngħid li inti kont campaign manager ta’ dik l-elezzjoni wkoll? 

IS-SUR KEITH SCHEMBRI: Iva.

IĊ-CHAIRPERSON: Jiġifieri bħala campaign manager u bħala chairman fil-passat fir-rigward tal-enerġija, ma tafx min ħareġ b’waħda mill-aktar wegħdi importanti? 

IS-SUR KEITH SCHEMBRI: Ħa nfehemhielek malajr. Meta ħriġna bil-proposta, we wanted to start the game with a hands up. L-ewwel proposta li faqqajna on the Monday morning kienet din il-proposta tal-enerġija li ħejja Konrad Mizzi ma’ Louis Grech, if I’m not mistaken. Jien kont rajtha wkoll u kont ippreżentajtha, ma’ numru ta’ nies, lill-ġurnalisti ta’ The Times of Malta, Malta Today, eċċ.  Kulħadd kien attenda. 

IĊ-CHAIRPERSON: Meta tgħid il-proposta tal-enerġija qed titkellem dejjem dwar il-power station il-ġdida. 

IS-SUR KEITH SCHEMBRI: U se nispjegalek għalfejn. Meta se tagħmel power station ġdida, ma tantx għandek fejn tmur, jew gass jew nukleari. Kieku kellna mmorru għan-nukleari konna naqilgħu pogrom ta’ veru, so we had to go for gas. Kull min tefa’ tender, għall-gass tefa’ tender. This is normal gas, so we had to choose the best option for gas. Min għamilha, Konrad, flimkien ma’… Kienu ppreżentawhielna u jiena, bħala campaign manager, tajt il-go ahead that we can go with gas. 

IĊ-CHAIRPERSON: Min ippreżentahielkom? 

IS-SUR KEITH SCHEMBRI:  Kien hemm Konrad Mizzi, kien hemm... 

IĊ-CHAIRPERSON: L-ewwel semmejt lil Louis Grech. 

IS-SUR KEITH SCHEMBRI: Kien hemm Louis Grech, and if I’m not mistaken kien hemm David Galea.  Kien hemm nies tekniċi. Jekk lili jgħiduli l-gass jew whatever...  It made sense, and together with another three people I gave the go ahead biex nippreżentwha lin-nies. 

IĊ-CHAIRPERSON: Jiġifieri tista’ tasal għall-konklużjoni li tgħid li dawn it-tlieta welldu din il-wegħda, jew le? 

IS-SUR KEITH SCHEMBRI: Le, kien hemm ħafna aktar nies. Jekk tħares lejn min tefa’ tender għaliha tara li kulħadd emmen fil-gass. It was obvious. 

IĊ-CHAIRPERSON: Insa t-tendering, għax it-tendering isir meta ssir sejħa pubblika. Jien qed ngħidlek għal qabel l-elezzjoni, meta din kienet għadha dokument proposta fuq il-manifest. 

IS-SUR KEITH SCHEMBRI: Għalhekk qed ngħidlek jien.  Meta ħriġniha, ara kemm kien hemm nies li tefgħu t-tender. 

IĊ-CHAIRPERSON: Dik meta ssir sejħa pubblika u hemm public procurement policies għalihom. Għalissa qed nitkellem dwar min kiteb il-wegħda fuq l-manifest li jkun hemm power station tal-gass. Il-loġika tgħidli li jekk hemm din il-proposta xi ħadd ħareġ biha. 

IS-SUR KEITH SCHEMBRI: Nista’ nistaqsik bil-maqlub? Xi tridna nagħmlu minflok power station tal-gass? Agħtini idea xi stajna nagħmlu. 

IĊ-CHAIRPERSON: Jekk se noqogħdu nitkellmu dwar proposti, waħda mis-soluzzjonijiet passati kienet li jsir pipeline. 

IS-SUR KEITH SCHEMBRI: Pipeline kien hemm. Naqblu li ma stajniex noqogħdu bil-pipeline biss? 

IĊ-CHAIRPERSON: Ippermettili ħa nagħmillek id-domanda.  Meta qed tagħmel deċiżjoni li se tmur għall-power station tal-gass qed tieħu deċiżjoni u qed teskludi alternattivi oħrajn. 

IS-SUR KEITH SCHEMBRI: M’eskludejnihomx. Qed tagħmel żball. 
IĊ-CHAIRPERSON: Għalfejn? 

IS-SUR KEITH SCHEMBRI: Għax ipproponejnih issa t-tieni pipeline. 

IĊ-CHAIRPERSON: Mela seta’ jsir pipeline dirett! 

IS-SUR KEITH SCHEMBRI: Seta’, imma...

IĊ-CHAIRPERSON: Mela diġà ħloqtlok alternattiva oħra. Dan li qed ngħidlek jien. 

IS-SUR KEITH SCHEMBRI: Le, ħa nispjegalek għax qed tagħmel żball.

IĊ-CHAIRPERSON: Ippermettili, ħa nagħmillek id-domanda. Lili għedli, jekk jogħġbok, min ġie għand il-Partit Laburista u qallu: għandi din l-idea, din il-ħolma li jkollkom… 

IS-SUR KEITH SCHEMBRI: Ħadd, u se nispjegalek għalfejn ħadd. Meta inti titfa’ kollox fuq il-karta, we had three options, jew l-interconnector, li diġà kellna wieħed u ma xtaqniex nibqgħu niddependu fuq interconnector ieħor, jew nuclear, jew gass. U kulħadd kien qal gass.  And gas was so doable għax l-investiment ma kienx... 

IĊ-CHAIRPERSON: kien hemm il-wind farms fid-diskussjoni passata. Jiġifieri kienet option oħra. Jien għalhekk qed nistaqsik min ġie u qal biex immorru għall-gass. 

IS-SUR KEITH SCHEMBRI: Kollettiva kienet. Kieku kelli nerġa’ nieħu l-istess deċiżjoni, għall-gass konna nerġgħu mmorru. 

IĊ-CHAIRPERSON: Jien m’iniex qed ngħidlek jekk hijiex deċiżjoni tajba jew le, imma qed nistaqsik min kienet il-persuna wara li... 

IS-SUR KEITH SCHEMBRI: Ma kienx hemm persuna waħda. Kien hemm grupp ta’ persuni. 

IĊ-CHAIRPERSON: Min kienu? 

IS-SUR KEITH SCHEMBRI: Ma nafx, kien hemm ħafna nies. 

ONOR. DAVID AGIUS: Ġieli sifirt mal-eks Prim Ministru Joseph Muscat, meta kien Kap tal-Oppożizzjoni, fuq din tal-enerġija? 
IS-SUR KEITH SCHEMBRI: Le.  

ONOR. DAVID AGIUS: Qatt ma sifirt miegħu dwar dan is-suġġett partikolari? 

IS-SUR KEITH SCHEMBRI:  Le, qatt.

ONOR. DAVID AGIUS:  Jekk infakkrek li sifirtu ma’ Alex Sciberras Trigona, li dak iż-żmien kien Party International Secretary, u mortu l-Libja...  Ma kellekx x’taqsam inti bħala l-party working group tal-enerġija?

IS-SUR KEITH SCHEMBRI: Ħa nispjegalek ħaġa u se tidħak bija.  Dakinhar li tlajt jien ma ltqajniex ma’ Gaddafi, jiġifieri ma stajna nitkellmu ma’ ħadd. Meta reġa’ tela’ wara, Dr Muscat mingħajr ma tlajt miegħu jien, iltaqa’ ma’ Gaddafi, però rest assured li fuq l-enerġija ma tkellmu qatt. 

ONOR. DAVID AGIUS: Jiġifieri dakinhar ma kontx tlajt bħala chairman of the party working group on energy kif ġejt irrapportat li tlajt. 

IS-SUR KEITH SCHEMBRI: Le. Mhux kulħadd jirrapporta li jrid? 

ONOR. DAVID AGIUS: Qed nistaqsik għax kienet fid-dominju pubbliku. M’iniex qed ngħid xi ħaġa li inti ma tafhiex u jiena nafha.  Tista’ tfittex u ssib. 

IĊ-CHAIRPERSON: Ħa nerġa’ nistaqsik: min kienu dawk il-grupp ta’ nies li fassluh? Ma tafx tgħidli? 

IS-SUR KEITH SCHEMBRI: Kien hemm ħafna nies. 

IĊ-CHAIRPERSON: S’issa semmejt lil Konrad Mizzi, David Galea u Louis Grech. 

IS-SUR KEITH SCHEMBRI: Il-Prim Ministru, u m’għandix idea min kien hemm aktar. Ħa nkun onest miegħek, m’għandix idea. 

IĊ-CHAIRPERSON: Ma tiftakarx? 

IS-SUR KEITH SCHEMBRI: Ma niftakarx. Għadda ż-żmien issa. 

ONOR. DAVID AGIUS: Kien hemm xi ħadd barrani li għenkom to formulate l-energy plan tal-Partit Laburista? 
IS-SUR KEITH SCHEMBRI: Ma niftakarx. 

ONOR. DAVID AGIUS: Jekk ngħidlek Energy World iddoqqlok xi ħaġa? 

IS-SUR KEITH SCHEMBRI: Le ma ddoqqlix. 

ONOR. DAVID AGIUS: U jekk ngħidlek Energy World Chairman, Stewart William George Elliot, lanqas? 

IS-SUR KEITH SCHEMBRI: Lanqas naf min hu. 

IĊ-CHAIRPERSON: Jekk ngħidlek li sar forma ta’ confidentiality agreement fit-tfassil ta’ dan kollu, li mbagħad kien issemma u kien ġie...? 

IS-SUR KEITH SCHEMBRI: Li naf jien bih impossibbli. 

IĊ-CHAIRPERSON: Ma tafx bih? 

IS-SUR KEITH SCHEMBRI: Ma nafx bih. 

IĊ-CHAIRPERSON: Qatt ma smajt b’Energy World? 

IS-SUR KEITH SCHEMBRI: Le, ma’ ElectroGas ma sarx żgur. 

IĊ-CHAIRPERSON: Imma qatt ma smajt li din is-soċjetà li semma l-kollega… 

IS-SUR KEITH SCHEMBRI: X’jisimha? 

IĊ-CHAIRPERSON: Erġa’ rrepetihielu. 

ONOR. DAVID AGIUS: Energy World. 

IS-SUR KEITH SCHEMBRI: Ma nafx. 

IĊ-CHAIRPERSON: Ma tiftakarx jekk ġejtx mistoqsi xi mistoqsijiet dwar Energy World quddiem il-qrati u rrispondejt dwarhom? 

IS-SUR KEITH SCHEMBRI: Le. Ħa nkun onest. Jien ġibt miegħi x-xhieda li tajt, li hija l-aktar xhieda fattwali tal-inkjesta pubblika.  Kont għamilt seba’ sigħat nixhed hemm.  Jien ma nixtieq lil ħadd jgħaddi mill-problemi ta’ health li għaddejt minnhom jien.  Kultant, biex niftakar, I have to get things written down għax inkella ma niftakarx. Però le, ma jidhirlix. 
ONOR. DAVID AGIUS:  Ħalli nikkwotalek xi ħaġa li hija fid-dominju pubbliku: 

“A spokesman for the Prime Minister’s Office told The Sunday Times of Malta that Dr Muscat’s central pledge to reduce energy tariffs by 25% “did not come out of thin air”.

The spokesman said the Labour Party had met with Energy World and signed a confidentiality agreement for mutual exchange of information.”.

IS-SUR KEITH SCHEMBRI: Ma jsemmux min hu imma.

ONOR. DAVID AGIUS: Le, jien qed ngħidlek x’hawn miktub hawnhekk, u li qiegħed ukoll fir-rapport tal-Awditur. 

IS-SUR KEITH SCHEMBRI: Jien ma kontx involut żgur. 

ONOR. DAVID AGIUS: Jiġifieri dan mhux miegħek? 

IS-SUR KEITH SCHEMBRI:  Le, jien ma nafx bih.

IĊ-CHAIRPERSON: Mhux jekk tafx bl-agreement qed nistaqsuk imma jekk tafx b’din il-kwestjoni kollha. 

IS-SUR KEITH SCHEMBRI: Le, ma nafx. 

IĊ-CHAIRPERSON: Qatt ma ċċekkjajtu bħala... 

IS-SUR KEITH SCHEMBRI: Noqgħod nidħol f’dan in-nitty-gritty kollu? M’għandix għalfejn. Dak qabel l-elezzjoni hux hekk? 

IĊ-CHAIRPERSON: Le, li qed jagħmillek riferenza għaliha u li qiegħda fid-dominju pubbliku...

IS-SUR KEITH SCHEMBRI: Qabel l-elezzjoni, Onor. Agius, mhux wara. 

ONOR. DAVID AGIUS: Qabel u wara għax hemm “A spokesman for the Prime Minister’s Office”. 

IĊ-CHAIRPERSON: Meta inti kont campaign manager.  Meta kont involut mill-2008. 

ONOR. DAVID AGIUS: Qiegħda fir-rapport. 

IĊ-CHAIRPERSON: Ma tafx bih? 

IS-SUR KEITH SCHEMBRI: Le, ma nafx bih. 

IĊ-CHAIRPERSON: Qatt ma smajt b’din il-biċċa xogħol li hawn fir-rapport? 

IS-SUR KEITH SCHEMBRI: Le, qatt ma smajt. 

IĊ-CHAIRPERSON: Ir-rapport qrajtu? 

IS-SUR KEITH SCHEMBRI: Iva, qrajtu. 

IĊ-CHAIRPERSON: Allura qrajt il-kwestjoni kollha.  Le? 

IS-SUR KEITH SCHEMBRI: Ili li qrajtu. 

IĊ-CHAIRPERSON: Imma l-fatt li qabel il-Partit Laburista kien fil-gvern, jiġifieri għadu fl-oppożizzjoni, hemm allegazzjoni ta’ ftehim ma’ soċjetà...

IS-SUR KEITH SCHEMBRI: Imma s-soċjetà ta’ min kienet, Onor. Agius? 

IĊ-CHAIRPERSON: L-isem tas-soċjetà huwa Energy World. 

IS-SUR KEITH SCHEMBRI: Imma ta’ min kienet Energy World? Ħa nkun naf għax m’għandix... 

IĊ-CHAIRPERSON: Il-fatt li hemm din imniżżla fid-dominju pubbliku...  Jekk wieħed ifittex – u llum faċli tfittex – isib li hemm allegazzjoni ta’ ftehim ta’ partit fl-oppożizzjoni ma’ soċjetà privata li ssir power station ġdida. Jekk hemm xi ħaġa f’dan is-sens ma tmorrux tivverifikaw jekk hijiex xi diċerija? 

IS-SUR KEITH SCHEMBRI: Inti taħseb li kien hemm dawk in-nies kollha...? Forsi daħal fiha l-Prim Ministru!  Se noqgħod niċċekkja ma’ min għamel...? 

IĊ-CHAIRPERSON: Ma tarahiex allegazzjoni kerha li hemm ftehim qabel l-elezzjoni li kif tkunu fil-gvern...
IS-SUR KEITH SCHEMBRI: Le. 

IĊ-CHAIRPERSON: Ma tarahiex xi ħaġa ħażina? 

IS-SUR KEITH SCHEMBRI: Jekk ma ssirx! Mela ħa nistaqsik xi ħaġa la se noqogħodu...  Immaġina, fil-PAC ta’ żmien in-Nazzjonalisti, kienu hawn bilqiegħda u xi ħadd qam u qal li ħadu n-number ta’ Żaren Vassallo minn fuq il-Yellow Pages! 

IĊ-CHAIRPERSON: Ejja nillimitaw ruħna għas-suġġett u mhux nagħmlu domandi ipotetiċi. Hawnhekk qegħdin għar-risposti. 

IS-SUR KEITH SCHEMBRI: Le, dik mhijiex domanda ipotetika. 

IĊ-CHAIRPERSON: Għandek id-dritt kollu li tkompli tgħidilna l-istejjer, però jien li qed ngħidlek huwa to stick to the subject; nagħmlu d-domandi u jkollna r-risposti. 

IS-SUR KEITH SCHEMBRI: Ma nafx biha. 

IĊ-CHAIRPERSON: Jien qed ngħidlek u nissuġġerilek li sarulek domandi fuqha...  

IS-SUR KEITH SCHEMBRI: Le, lili ma saruli xejn fuqha. 

IĊ-CHAIRPERSON: Ma sarulekx. Ir-rapport tal-Awditur qrajtu imma ma tiftakarx li hemm din kollha.  Li fid-dominju pubbliku hemm ix-xniegħa – u fil-fatt sar appell mit-tender però ħa nillimitaw ruħna għal dan – li l-Partit Laburista fl-oppożizzjoni għamel ftehim ma’ soċjetà fil-privat fuq wegħda għal meta jkunu fil-gvern, ma tarahiex xi ħaġa ħażina? 

IS-SUR KEITH SCHEMBRI: Le, għax ma sarx magħhom. 

ONOR. ALEX MUSCAT: Tista’ terġa’ taqra eżatt x’hemm?

IS-SUR KEITH SCHEMBRI: Xi ntqal eżatt? 

ONOR. ALEX MUSCAT: Ġie rrappurtat...of information. 

ONOR. DAVID AGIUS: This is public knowledge. 

ONOR. GLENN BEDINGFIELD: Meta tgħid li ġie rrappurtat, jiġifieri detto del detto? 

IĊ-CHAIRPERSON: Le. 

ONOR. ANDY ELLUL (Segretarju Parlamentari għad-Djalogu Pubbliku): Kemm tgħidilna minn fejn qed tikkwota ħalli nkunu nistgħu nsegwu. 

ONOR. DAVID AGIUS: The Times of Malta tat-23rd December 2018 fl-artiklu bit-titlu “Pre-Election ‘Agreement’ was signed with Eliminated Power Station Bidder”.  U qiegħda wkoll fir-rapport tal-Awditur. 

ONOR. CLAYTON BARTOLO (Ministru għat-Turiżmu): Fhimtek sew li għedt “with eliminated bidder”? 

ONOR. DAVID AGIUS: “...with the eliminated power station bidder”. 

ONOR. CLAYTON BARTOLO: Jiġifieri xi ħadd li ma ħax it-tender u... 

ONOR. DAVID AGIUS: “Pre-Election ‘Agreement’ was signed with Eliminated Power Station Bidder”. 

ONOR. CLAYTON BARTOLO: Jiġifieri ma’ xi ħadd li ma ħax it-tender. (Interruzzjonijiet)

IĊ-CHAIRPERSON: Ippermettuli ftit. 

ONOR. GLENN BEDINGFIELD: M’għandniex xi ngħidu li din m’għandha x’taqsam xejn mar-rapport li għandna quddiemna. 

IĊ-CHAIRPERSON: Dażgur li għandha x’taqsam!  Kien offerent fit-tender! 

ONOR. GLENN BEDINGFIELD: Hawnhekk suppost qed naraw in-nefqa li saret mhux jekk kienx hemm agreement ma’ xi ħadd li tilef. 

IĊ-CHAIRPERSON: Ħa nimxu pass. Sur Schembri, int kif sirt taf lill-eks Ministru Konrad Mizzi? Meta kienet l-ewwel darba li ltqajt miegħu? 

IS-SUR KEITH SCHEMBRI: Fil-kampanja elettorali. 

IĊ-CHAIRPERSON: Tal-2013? 

IS-SUR KEITH SCHEMBRI: Iva. 

IĊ-CHAIRPERSON: Min introduċiekom? 

IS-SUR KEITH SCHEMBRI: Joseph Muscat. 

IĊ-CHAIRPERSON: Jiġifieri qabel ma kellekx konoxxenza tiegħu.  U kemm qabel l-elezzjoni? 

IS-SUR KEITH SCHEMBRI: Xahrejn maximum, tliet xhur. Intom għajjattu l-elezzjoni f’Diċembru. 

ONOR. ALEX MUSCAT: Il-Gvern kien waqa’ f’Diċembru. 

IS-SUR KEITH SCHEMBRI: Il-Gvern kien waqa’ f’Diċembru, jiġifieri f’Novembru. 

IĊ-CHAIRPERSON: Ejjew inżommu...

ONOR. CLAYTON BARTOLO: Mhux veru li l-Gvern kien waqa’? 

IĊ-CHAIRPERSON: Ħa noqogħdu... 

ONOR. ALEX MUSCAT: Stat ta fatt. 

IS-SUR KEITH SCHEMBRI: Hekk hu. 

IĊ-CHAIRPERSON: Jiġifieri f’Diċembru ltqajtu. 

IS-SUR KEITH SCHEMBRI: F’Novembru.  F’dak l-ilma. 

IĊ-CHAIRPERSON: Ejjew nillimitaw ruħna għad-domandi, mhux noqogħdu ngħaddu l-botti. (Interruzzjonijiet) M’int ittellef xejn.  Il-kwestjoni hija li għandna nżommu naqra... Sur Schembri, inti għedtilna li meta ltqajt ma’ Konrad Mizzi kien introduċiekom l-eks Prim Ministru Joseph Muscat, imbagħad ftit ilu għedtilna li hu kien għamlilkom preżentazzjoni flimkien ma’ oħrajn dwar din. 

IS-SUR KEITH SCHEMBRI:  Hekk hu.

IĊ-CHAIRPERSON:  Kien hemm xi proposti oħrajn li ġie bihom hu? 

IS-SUR KEITH SCHEMBRI: Ma nafx. Jien din rajt. 

IĊ-CHAIRPERSON: Meta qed tgħid preżentazzjoni, fuq liema livell ta’ dettall kienet din il-preżentazzjoni li għamel? Ġie b’powerpoint presentation?  Daħal fid-dettall? 

IS-SUR KEITH SCHEMBRI: Le, l-ewwel draft, imbagħad dettaljata. 

IĊ-CHAIRPERSON: U qed ngħidu li hu kien wieħed minn ħafna firmatarji tagħha, jiġifieri mhux hu biss kien. 

IS-SUR KEITH SCHEMBRI: Le. 

IĊ-CHAIRPERSON: Meta għamlulkom il-preżentazzjoni, staqsejtu min kien li ġie b’din l-idea? 

IS-SUR KEITH SCHEMBRI: Ma nistax nifhem għalfejn qed tistaqsi lili. Jekk ġew ikellmuk seba’ min-nies u qalulek mur għall-gass... 

IĊ-CHAIRPERSON: Jien staqsejtek min huma dawn is-seba’ min-nies u inti, jekk m’iniex sejjer żball, semmejtli erbgħa. Issa jien qed nistaqsik:  dawn is-seba’ min-nies ħarġu biha bejniethom?  Ġie xi ħadd u qalhielhom? Staqsejtu jekk hux hekk?  Qalulkom?

IS-SUR KEITH SCHEMBRI: Jien ma staqsejtx. 

ONOR. DAVID AGIUS: F’paragrafu 2.5.13 tar-rapport tal-Awditur hawn hekk: 

“The Managing Director Energy World affirmed that in 2011, a confidentiality agreement was entered into whereby Energy World was to assist in a non-public capacity with the proposal to develop plant operating on LNG that would…”. 

Peress li inti kont iċ-chairman ta’ dan l-energy group tal-Partit Laburista... 

IS-SUR KEITH SCHEMBRI: Ma konniex involuti fl-2011. Sal-2008/2009 iltaqa’ darbtejn maximum. 

ONOR. DAVID AGIUS: Warajk min kien hemm? 

IS-SUR KEITH SCHEMBRI: Waqaf. 

ONOR. DAVID AGIUS: Allura dan il-confidentiality agreement ma tafx bih, jew m’eżistiex. 

IS-SUR KEITH SCHEMBRI: Le, m’iniex qed ngħid li m’eżistiex. Ħa nispjegalek għalfejn, għax kont qed nitkellem ma’ Dr Gatt. Jien part-timer kont għax jien kelli negozju. 

ONOR. DAVID AGIUS: Bħal ħafna minna.  Qed nistaqsihielek għax fir-rapport hawn ċar li kien hemm “a confidentiality agreement between Energy World and the then Opposition”. Jiġifieri m’iniex qed nistaqsihielek bl-addoċċ, imma qed nistaqsihielek għax hija parti minn dan ir-rapport li għandna quddiemna. 

IĊ-CHAIRPERSON: Jiġifieri tikkonfermalna li jeżisti, jew le?

IS-SUR KEITH SCHEMBRI:  Ma nafx.

IĊ-CHAIRPERSON:  Jiġifieri lanqas taf jekk jeżistix.

IS-SUR KEITH SCHEMBRI: Ma nafx. 

IĊ-CHAIRPERSON: Ħa nimxu pass. Fl-2013 tela’ fil-gvern il-Partit Laburista u inti ġejt maħtur mill-ewwel chief of staff, kif stabbilixxejna l-ewwel. Inti semmejt li l-uniku involviment li kellek fih kien meta kien hemm il-laqgħat tal-Kabinett. Naqblu? 

IS-SUR KEITH SCHEMBRI: Hekk hu. 

IĊ-CHAIRPERSON: Ma kellekx xi involviment ieħor f’xi laqgħat oħra li saru dwar ElectroGas? 

IS-SUR KEITH SCHEMBRI: Mhux dwar ElectroGas. 

IĊ-CHAIRPERSON:  Dwar il-power station tal-gass. 

IS-SUR KEITH SCHEMBRI: Ħa nispjegalek.  Wara kull laqgħa tal-Kabinett – u ma jien qed qed ngħid l-ebda sigriet – il-Prim Ministru kien ilaqqa’ xi sitta, sebgħa min-nies minn ministeri differenti. Lill-Ministru Mizzi kien jgħajjatlu u jistaqsih fiex konna wasalna fuq  ElectroGas. Ovvjament kienet il-wegħda numru wieħed tal-Partit Laburista. 

IĊ-CHAIRPERSON: Jiġifieri sa hemmhekk kien l-involviment tiegħek, li ssegwi x’qed jiġri fil-laqgħat tal-Kabinett. 

IS-SUR KEITH SCHEMBRI: Eżatt. 

IĊ-CHAIRPERSON: Ġieli attendejt laqgħat oħrajn barra l-laqgħat tal-Kabinett dwar il-power station tal-gass? 

IS-SUR KEITH SCHEMBRI: Le, qatt. 

IĊ-CHAIRPERSON: Fir-rigward ta’ follow ups mal-Ministru, inti kont tagħmilhom dak iż-żmien? 

IS-SUR KEITH SCHEMBRI: Konna nkunu erba’ min-nies: il-Prim Ministru, jiena, Louis Grech u Mario Cutajar. 

IĊ-CHAIRPERSON: Taf jekk ġieli sarux laqgħat oħrajn? Ovvjament, inti chief of staff fl-Uffiċċju tal-Prim Ministru u allura suppost kont tkun taf x’qed x’jiġri. Taf jekk sarux laqgħat oħrajn li inti forsi ma kontx tkun involut fihom? 

IS-SUR KEITH SCHEMBRI: Ma nafx. 

IĊ-CHAIRPERSON: Jekk ikolli nissuġġerilek li inti fl-inkjesta rrispondejt li minbarra dawk il-laqgħat tal-Kabinett kont mort għal-laqgħa oħra, x’tgħidli? 

IS-SUR KEITH SCHEMBRI: Waħda. 

IĊ-CHAIRPERSON: Kont mort għaliha? 

IS-SURU KEITH SCHEMBRI: Iva. 

IĊ-CHAIRPERSON: Sekonda, għax issa se nibdew nikkontradixxu. 

IS-SUR KEITH SCHEMBRI: Le, jien m’iniex qed nikkontradixxi. 

IĊ-CHAIRPERSON:  Ippermettili.  Jien l-ewwel staqsejtek jekk mortx għal xi laqgħat u għedtli li mort għal tal-Kabinett u għal dawk il-laqgħat ta’ wara li semmejt. Imbagħad issuġġerejtlek li fl-inkjesta pubblika inti xhedt li minbarra l-laqgħat tal-Kabinett kien hemm laqgħa oħra. 

IS-SUR KEITH SCHEMBRI: Waħda. 

IĊ-CHAIRPERSON: Mela diġà mxejna pass. 

IS-SUR KEITH SCHEMBRI: Ħa nispjegalek għalfejn. 

IĊ-CHAIRPERSON: Spjega. 

IS-SUR KEITH SCHEMBRI: Il-Permanent Secretary kien imsiefer  u mort ma’ xi tnejn oħra flimkien ma’ Enemalta.  That’s all. M’għamilt xejn, qgħadt nisma’ biss. 

IĊ-CHAIRPERSON: Jien li qed ngħidlek hija din... Għax forsi jekk issa nissuġġerilek xi waħda oħra toħroġ b’xi laqgħa oħra! (Interruzzjonijiet) Le, għax jiena staqsejtu jekk qattx attenda għal-laqgħat... 

DR EDWARD GATT: U wieġbek. 

IĊ-CHAIRPERSON: Ippermettili, dottore.  Jien staqsejtu jekk qattx mar għal xi laqgħat u hu qalli li mar għal tal-Kabinett biss. 

Sur Schembri, minbarra l-erba’ laqgħat jew aktar tal-Kabinett li saru, inti kont mort għal din il-laqgħa oħra. 

IS-SUR KEITH SCHEMBRI: Laqgħa waħda u nisma’ biss. 

IĊ-CHAIRPERSON: Min kien hemm preżenti għal din il-laqgħa? 

IS-SUR KEITH SCHEMBRI: Ma niftakarx. Qed titkellem fuq għaxar snin ilu. 

IĊ-CHAIRPERSON: U teskludi li kont preżenti għal xi laqgħat oħrajn. 

IS-SUR KEITH SCHEMBRI: Naħseb li iva, imma ma niftakarx. 

IĊ-CHAIRPERSON: Bħala chief of staff, inti kont tkun infurmat jekk xi Ministru jagħmel laqgħa f’Kastilja, jew inkella xi laqgħat ta’ sotto kumitat ta’ entitajiet?  Kont tkun infurmat bihom? 

IS-SUR KIETH SCHEMBRI: Le. 
IĊ-CHAIRPERSON:  Ma kenux jgħidulek li se jsiru “dawn” il-laqgħat.

IS-SUR KEITH SCHEMBRI: Le. Allaħares! Aħna kellna Ministeru u żewġ Segretarjati Parlamentari f’Kastilja. Allaħares kont noqgħod nimmoniterja kollox! 

ONOR. GLENN BEDINGFIELD: Liema kienu l-ministeri, jekk jogħġbok? 

IS-SUR KEITH SCHEMBRI: Michael Farrugia, Michael Falzon u Deborah Schembri, Konrad Mizzi, Julia Farrugia, u Karmenu Abela. 

ONOR. GLENN BEDINGFIELD: Dawn kellhom uffiċċju f’Kastilja u kienu jagħmlu l-laqgħat tagħhom...?

IS-SUR KEITH SCHEMBRI: Ma nafx, imma naħseb. Mhumiex se joqogħdu jgħidu lili ma’ min se jiltaqgħu! 

IĊ-CHAIRPERSON: Jekk segwejt mal-fatti tar-rapport tal-Awditur, fil-11 ta’ Ottubru kien hemm id-deċiżjoni min-naħa tal-Bord tal-Evaluation Committees li jirrikkmandaw li ElectroGas tirbaħ il-kuntratt. Mill-fatti u mill-minuti rriżulta li din il-laqgħa saret f’Kastilja. Inti ma tkunx taf b’dawn? 

IS-SUR KEITH SCHEMBRI: Le. 

IĊ-CHAIRPERSON: Inti attendejt għal dawn it-tip ta’ laqgħat tal-Evaluation Committees? 

IS-SUR KEITH SCHEMBRI: Le. 

ONOR. DAVID AGIUS:  Ħa nżid fuq dak li qal il-kollega, għax għalija l-laqgħa tal-11 ta’ Ottubru 2013 li saret f’Kastilja hiija importanti ħafna. Jekk m’attendejtx, kont infurmat bl-eżitu tagħha? 

IS-SUR KEITH SCHEMBRI: Mhux dakinhar, mhux hemm, imma meta nforma lill-Prim Ministru. Ma tistax tieħu deċiżjoni bħal dik mingħajr ma tinforma lill-Prim Ministru. 

ONOR. DAVID AGIUS: Mela ara jekk iniex qed nifhmek tajjeb. Saret il-laqgħa fil-11 ta’ Ottubru f’Kastilja u l-Prim Ministru… 

IS-SUR KEITH SCHEMBRI:  Ma nafx id-data.
ONOR. DAVID AGIUS: Hawn il-minuti bid-data u jekk trid nista’ ngħaddihomlok.  

IS-SUR KEITH SCHEMBRI:  Le, it’s okay.

ONOR. DAVID AGIUS:  Fil-11 ta’ Ottubru 2013 saret din il-laqgħa f’Kastilja. Qed nifhmek sew li inti qed tgħid li kif spiċċat din il-laqgħa l-Prim Ministru... 

IS-SUR KEITH SCHEMBRI: Jew qabel, ma nafx eżatt. 

ONOR. DAVID AGIUS: Ħa nispiċċa d-domanda. kif spiċċat din il-laqgħa l-Prim Ministru  ġie nfurmat minn xi ħadd li kien qed jattendi għal din il-laqgħa dwar l-eżitu ta’ din il-laqgħa, jew ġejt infurmat inti? 

IS-SUR KEITH SCHEMBRI: Ħa ngħidlek x’naħseb jien, imma ma nafx. Jien naħseb li qabel tittieħed deċiżjoni il-Prim Ministru jkun infurmat, imma ma nafx.  Minn dakinhar għaddew għaxar snin. Ma nafx. 

ONOR. DAVID AGIUS: Qed nitkellmu fuq deċiżjoni fejn ġie deċiż min se jkun il-preferred bidder, mhux qed nitkellmu laqgħa dwar jekk naqdux kostitwent jew ieħor. F’din il-laqgħa tal-11 ta’ Ottubru, minn dawn il-minuti certified correct li għandna, joħroġ li Enemalta, u se naqralek preċiż... 

IS-SUR KEITH SCHEMBRI: X’kienet id-data?  

ONOR. DAVID AGIUS: Il-11 ta’ Ottubru. 

IS-SUR KEITH SCHEMBRI: Imma x’kienet id-data? It-Tnejn?  It-Tlieta? L-Erbgħa?

ONOR. DAVID AGIUS: Jekk m’iniex sejjer żball il-ġurnata kienet il-Ġimgħa. F’din il-laqgħa ġie deċiż: 

“Enemalta Corporation is pleased to announce that ElectroGas Malta Consortium has been declared as the preferred bidder”. 

Din inti ġejt infurmat biha? 

IS-SUR KEITH SCHEMBRI:  Bilfors. 

ONOR. DAVID AGIUS: U ġejt infurmat biha wara l-laqgħa? 

IS-SUR KEITH SCHEMBRI: Ħa nispjegalek għalfejn. Inti staqsejtni jekk inkunx infurmat u jien għedtlek li ma nkunx infurmat, però dwar dik naħseb li kienet saret press conference. 

ONOR. DAVID AGIUS: Kienet għadha ma saritx. 

IS-SUR KEITH SCHEMBRI: Mela ma naħsibx.  Ma nafx. I don’t have a clue. 

ONOR. DAVID AGIUS: Jiġifieri ma tiftakarx jekk David Galea, jew Konrad Mizzi, jew xi ħadd li kien attenda għal din il-laqgħa – hawn l-ismijiet kollha tagħhom – infurmawx lilek jew lill-Prim Ministru b’dak li ġie deċiż dwar din il-laqgħa f’Kastilja? 

IS-SUR KEITH SCHEMBRI: Il-Prim Ministru jkun infurmat. Mhux ovvju li jkun infurmat il-Prim Ministru!? 

ONOR. DAVID AGIUS: Imma taħseb li kien infurmat wara l-laqgħa jew ġranet wara? 

IS-SUR KEITH SCHEMBRI: Le, ġranet ma naħsibx. 

ONOR. DAVID AGIUS: Jekk tiftakar, importanti, u se ngħidlek għalfejn qed nistaqsik. Dakinhar kienet ittieħdet deċiżjoni, imbagħad l-għada ltaqa’ l-Bord ta’ Enemalta dwarha biex jiddeċiedi dak li kien ġie deċiż f’dik il-laqgħa. Għalhekk qed nistaqsik jekk il-Prim Ministru kienx infurmat. 

IS-SUR KEITH SCHEMBRI: Ma niftakarx. 

IĊ-CHAIRPERSON: Fit-tfassil tat-tender, jiġifieri issa qed ngħidu li saret... 

IS-SUR KEITH SCHEMBRI: Ma kontx involut. 

IĊ-CHAIRPERSON:  Jiġifieri l-Uffiċċju tal-Prim Ministru ma kienx involut fit-tfassil tat-tender.  Allura kieku jkolli nistaqsik jekk, bħala Uffiċċju tal-Prim Ministru rajtux id-draft tender qabel ħareġ, x’tgħidli? Il-Prim Ministru jkun rah? 

IS-SUR KEITH SCHEMBRI: Le, ma jkunx rah għax tekniku, mhux se jidħol fih. 

IĊ-CHAIRPERSON: Ovvjament tkunu nfurmati li qed jitħejja d-draft tender.  Tkunu nfurmati b’dan kollu. 

IS-SUR KEITH SCHEMBRI: Iva, fil-Kabinett every Tuesday. 

IĊ-CHAIRPERSON: Taf jekk għaddietx waqt li qegħdin Kabinett, jew jekk ġiex mistoqsi jekk l-informazzjoni tad-draft tender qattx ingħatat lil ħaddieħor qabel ħareġ għall-pubbliku? Qatt ġiet diskussa waqt il-Kabinett? 

IS-SUR KEITH SCHEMBRI: Ma nafx. 

IĊ-CHAIRPERSON: Tiftakar jekk kien hemm xi ħadd li staqsa jekk dik l-informazzjoni li kienet qed tiġi diskussa kenitx se tiġi rilaxxata fid-dominju pubbliku u meta? 

IS-SUR KEITH SCHEMBRI: Ma nafx. 

IĊ-CHAIRPERSON: Inti kien ikollok l-informazzjoni tat-tender fil-pussess tiegħek? 

IS-SUR KEITH SCHEMBRI: Le. 

IĊ-CHAIRPERSON: Jiġifieri qatt ma kienet tasal għandek? 

IS-SUR KEITH SCHEMBRI: Qatt. 

IĊ-CHAIRPERSON: Għand il-Ministru kienet tkun? 

IS-SUR KEITH SCHEMBRI: Ma nafx. Staqsi lilu. 

IĊ-CHAIRPERSON: Qed nistaqsik bħala proċedura kif kontu taħdmu. 

IS-SUR KEITH SCHEMBRI: Ma nafx. 

IĊ-CHAIRPERSON: Inti kellek sehem, jew influwenza fl-għażla tal-Konsorzju ElectroGas li  jirbaħ it-tender? 

IS-SUR KEITH SCHEMBRI: Le. 

IĊ-CHAIRPERSON: Inti qed tgħid li ma kellekx influwenza f’ċerti deċiżjonijiet, però ħa nagħmel riferenza għal dak li ntqal mit-tliet imħallfin fl-inkjesta pubblika, u se nikkwota minn paġna 133 fejn hemm hekk: 

“Irriżulta ampjament provat mill-provi imma anki mill-istess ammissjoni ta’ Dr. Muscat li ċ-Chief of Staff tiegħu kellu mano libera biex jaġixxi għax kien rikonoxxut li kien kapaċi, li kien a doer u jipproduċi riżultati.”. 

“Li hu peró rilevanti huwa jekk dak l-istil ta’ governanza kienx sa grad tali illi  ppermetta li klikka żgħira ta’ nies jabbużaw  mill-poter lilhom mogħti biex jarrikkixxu ruħhom indebitament b’dannu għall-pajjiż li kienu obbligati li jservu.”.

“Hu stabbilit mill-provi illi din il-konċentrazzjoni ta’ poter f’idejn il-ftit magħżula biex jimplimentaw il-proġetti ta’ investiment maġġuri fil-pajjiż li kellhom jagħtu spinta lill-ekonomija skont il-linji mfassla fil-Programm Elettorali tal-2013, kienet determinata mill-bidu nett, x’aktar sew minn qabel dik l-elezzjoni.”.

Jiġifieri inti ma taqbilx ma’ din il-konklużjoni tat-tliet imħallfin?

IS-SUR KEITH SCHEMBRI: Ħa ngħidlek, jien naħseb li m’hawn ħadd li jista’ jitkellem fuq x’ġara eżatt fil-Partit Laburista aktar minni u minn Joseph Muscat. Naqblu jew ma naqblux?

IĊ-CHAIRPERSON: Għalhekk qed nistaqsuk.

IS-SUR KEITH SCHEMBRI: Jiġifieri jien ma naqbilx 100% ma’ dik id-dikjarazzjoni tat-tliet imħallfin.

IĊ-CHAIRPERSON: Fil-fatt għalhekk bdejt nistaqsik l-informazzjoni, u xi kultant bdejt tgħidli li ma tafx. Għaliex inti għadek kif għedt li ħadd...

IS-SUR KEITH SCHEMBRI: Le, stenna ftit, mhux fair tgħidli hekk. Ma nafx l-ispecifics. Kif mexxejna naf. 

IĊ-CHAIRPERSON: Kif mexxejtu taf. Imma min ġie bil-wegħda tal-power station tal-gass ma tafx lil kulħadd.

IS-SUR KEITH SCHEMBRI: Le, ma nafx lil kulħadd.

IĊ-CHAIRPERSON: U meta jkollok...

IS-SUR KEITH SCHEMBRI: Ħa ngħidlek ħaġa. Jien kont campaign manager part time, jiġifieri ma kontx nidħol għall-meetings kollha mal-Prim Ministru. Impossibbli nidħol fil-meetings kollha mal-Prim Ministru. Qed tifhem x’qed ngħidlek? Meta jkun hemm xi ħaġa tajba ġieli kien jgħidli: isma’, għandna hekk. Mhux biss fuq il-power station qed ngħid jien.

IĊ-CHAIRPERSON: Jiġifieri li għandek tliet imħallfin f’rapport ta’ inkjesta, li inti għedt li xhedt fiha għal seba’ sigħat – ovvjament apparti inti, xehedu numru u volum kbir ta’ nies oħrajn – li qed jgħidu li kien hemm għażla predeterminata minn qabel sew dik l-elezzjoni... Wara ssuġġerejnilek li kien hemm ftehim kunfidenzjali li inti ma tafx jekk jeżistix. 

ONOR. GLENN BEDINGFIELD: Jekk tippermettili, meta l-Onorabbli Qorti qed tgħid li kien hemm għażla premedidata qed tirriferi...

IĊ-CHAIRPERSON: Inkjesta pubblika kienet ta’ tliet imħallfin.

ONOR. GLENN BEDINGFIELD: Għażla premeditata qed tirriferi għal ElectroGas?  Qed nistaqsi għax m’għandix quddiemi.

IĊ-CHAIRPERSON: Ħa nerġa’ naqrahielek.

“Hu stabbilit mill-provi illi din il-konċentrazzjoni ta’ poter f’idejn il-ftit magħżula biex jimplimentaw il-proġetti ta’ investiment maġġuri fil-pajjiż li kellhom jagħtu spinta lill-ekonomija skont il-linji mfassla fil-Programm Elettorali tal-2013, kienet determinata mill-bidu nett, x’aktar sew minn qabel dik l-elezzjoni.”.

IS-SUR KEITH SCHEMBRI: Jien ma naqbilx.

IĊ-CHAIRPERSON: Naqblu jew ma naqblux? 

ONOR. ALEX MUSCAT:  Hemmhekk qed tgħid li...

IĊ-CHAIRPERSON:  Ħa jixhed ix-xhud.
ONOR. ALEX MUSCAT: Imma stenna ftit għax qed tiżvijja. Inti qed tgħid li kienet premedidata li mmorru għall-gass.

IS-SUR KEITH SCHEMBRI: Hekk hu.

ONOR. ALEX MUSCAT: Dik kienet fil-manifest elettorali. Staqsejtu fuqha u għamiltu xi nofs siegħa tistaqsu fuqha.

IĊ-CHAIRPERSON: Għażla predeterminata. 

ONOR. ALEX MUSCAT:  Li mmorru għall-gass, iva.

IĊ-CHAIRPERSON:  Ippermettili.  Anke r-rapport tal-Awditur Ġenerali... 

ONOR. ALEX MUSCAT: Mhux hekk qed tgħid?

IĊ-CHAIRPERSON: Mhux hekk qed ngħid. U lanqas l-inkjesta ma qalet hekk.

ONOR. ALEX MUSCAT: Hu jgħid li l-bidder kien predeterminat minn qabel?

IĊ-CHAIRPERSON: U fl-istess ħin... Ħa naqralek ta’ qabel:

“Li hu peró rilevanti huwa jekk dak l-istil ta’ governanza kienx sa grad tali illi ippermetta li klikka żgħira ta’ nies jabbużaw mill-poter lilhom mogħti biex jarrikkixxu ruħhom indebitament b’dannu għall-pajjiż...”.

Jarrekkixxu ruħhom mhux jiġifieri mmorrux għall-gass jew le, imma li jkun hemm ftehim ma’ soċjetà fil-privat qabel l-elezzjoni biex jintrebaħ dak it-tender. Dak li qed tgħid hawnhekk. Ħa nerġa’ naqrahielek:

“...sa grad tali illi ippermetta li klikka żgħira ta’ nies jabbużaw mill-poter lilhom mogħti biex jarrikkixxu ruħhom indebitament b’dannu għall-pajjiż li kienu obbligati li jservu.”.

Minn hemmhekk ħadtha li kkwotajt. Issa inti ma taqbilx.

IS-SUR KEITH SCHEMBRI: Lanqas xejn.

IĊ-CHAIRPERSON: Il-fatt li għandek...
IS-SUR KEITH SCHEMBRI: Nista’ ngħidlek xi ħaġa oħra? Min-nies kollha li bgħattu għalihom hawn, jien kont l-unika persuna li tteħħidt il-qorti, kixfuli l-bank accounts kollha Malta u barra minn Malta, il-Pulizija daruli kollox, u ma sabu xejn. What you are saying, arrekkixxew... Jien ngħidlek li ħriġt mill-politika iktar fqir milli dħalt.

IĊ-CHAIRPERSON: Dan mhux jien qed ngħidu.

IS-SUR KEITH SCHEMBRI: Imma jien qed ngħidlek li jien ħriġt mill-politika iktar fqir milli dħalt, għax tlaqt in-negozju kollu. Qed tifhem? Kull meta nieħu tender, ikun hemm xi sebgħa, tmienja, iġibuni fil-gazzetta, biex żgur ma jagħtunix tenders. Qed tifhem? Għedtu u nerġa’ ngħidu, li this is unfair. U ħa ngħidlek ħaġa oħra.  Kull meta jkun hemm laqgħa ta’ dan il-Kumitat – issa drajna jiġifieri ma jien se ngħid xejn ġdid – it-Times toħroġ tattakkani fil-front page, bil-mara u whatever. (Interruzzjonijiet) Imma Graham, importanti dawn l-affarijiet.

ONOR. GRAHAM BENCINI: Dan li qed tgħid huwa rrilevanti, Sur Schembri.

IS-SUR KEITH SCHEMBRI: Għalik huwa rrilevanti, imma għalija mhuwiex.

ONOR. GRAHAM BENCINI: Għall-Kumitat huwa rrilevanti x’jagħmlu The Times of Malta miegħek. Aħna hawnhekk qed nitkellmu fuq ir-rapport tal-Awditur Ġenerali. X’jagħmlu it-Times of Malta miegħek huwa rrilevanti. X’għandu x’jaqsam!?

IS-SUR KEITH SCHEMBRI:  Imma jien irrid ngħidlek kollox.

ONOR. ANDY ELLUL: U l-inkjesta tal-imħallfin? (Interruzzjonijiet)

ONOR. GRAHAM BENCINI: Għandi wkoll. Imma t-Times of Malta x’għandu x’jaqsam?

ONOR. ANDY ELLUL: Qed tikkwotaw lit-Times of Malta...

ONOR. GRAHAM BENCINI: Hu qed jgħid li attakkawh it-Times of Malta.

IĊ-CHAIRPERSON: Ejjew inkomplu. Wara li qrajtlek il-kwestjoni kollha li ħarġet fil-pubbliku mill-inkjesta pubblika, hemm ukoll ir-riferenza fir-rapport tal-Awditur Ġenerali li jgħid “a predetermined result”, għażla b’riżultat predeterminat...

IS-SUR KEITH SCHEMBRI: Però qal ukoll li kien l-aqwa riżultat li seta’ ħareġ. Kompli aqra.

IĊ-CHAIRPERSON: Predetermined result. 

IS-SUR KEITH SCHEMBRI: Kompli aqra. 

IĊ-CHAIRPERSON:  Jiġifieri għażla li saret minn qabel.
 
IS-SUR KEITH SCHEMBRI:  Li qal li kienet l-aqwa deċiżjoni.

IĊ-CHAIRPERSON: Predetermined result. 

IS-SUR KEITH SCHEMBRI:  Ma naqbilx jien.

IĊ-CHAIRPERSON: Ma taqbilx? Qed ngħidlek li hemm black on white li kien predetermined result!

IS-SUR KEITH SCHEMBRI: Imma jien ma naqbilx. Għandi dritt ma naqbilx?

IĊ-CHAIRPERSON: Għandek id-dritt kollu ma taqbilx.

IS-SUR KEITH SCHEMBRI: Allura!?

IĊ-CHAIRPERSON: Imma jien qed ngħidlek x’hemm iswed fuq l-abjad. Jiġifieri inti ma taqbilx mal-konklużjoni tat-tliet imħallfin u ma taqbilx mal-konklużjoni tal-Uffiċċju Nazzjonali tal-Verifika. Hux hekk? Ma taqbilx ma’ dawn.

IS-SUR KEITH SCHEMBRI: Għandi dritt ma naqbilx.

IĊ-CHAIRPERSON: Għandek id-dritt ma taqbilx u għandek dritt li taqbel. Jien qed nistaqsik: ma taqbilx ma’ dak li sabu?

IS-SUR KEITH SCHEMBRI: Ma naqbilx. Sekonda ħalli ngħidlek x’għedt inti, Sur Carabott. Inti għedt li klikka żgħira ta’ nies ingħaqdu biex jarrekkixxu ruħhom. 

ONOR. GRAHEM BENCINI: Mhux hu qalha, qed jikkwota.
IĊ-CHAIRPERSON: Qed nikkwota x’qalu tliet imħallfin f’inkjesta li inti xehedt seba’ sigħat fiha.

IS-SUR KEITH SCHEMBRI: U taqbel magħha jew le?

IĊ-CHAIRPERSON: Ippermettili...

IS-SUR KEITH SCHEMBRI: Għax la qed tikkwotaha, qed taqbel magħha.

ONOR. GRAHAM BENCINI: Irrilevanti jekk jaqbilx jew le. Hu qed jikkwota.

IĊ-CHAIRPERSON: L-inkarigu tiegħi huwa li nagħmel id-domandi. Kif għedt tajjeb inti, ħadd ħliefek u l-Prim Ministru ma tistgħu tirrispondu aktar dwar dawn l-affarijiet. U għalhekk ġibnik hawnhekk, biex tirrispondi. Issa, jien għamiltlek id-domanda ċara...

DR EDWARD GATT: U wieġbek.

IĊ-CHAIRPERSON:  Ħalli nkomplu bid-domandi. L-Onor. Ellul.

ONOR. ANDY ELLUL:  Għall-fini ta’ transcript, jimporta meta jkun qed iwieġeb ix-xhud, ma jkunx hawn tlieta jitkellmu fuq xulxin?  Naturalment għamlu l-mistoqsijiet li tridu.

IĊ-CHAIRPERSON:  Mela le, anzi jien dejjem ninkoraġġixxi li jsir hekk. Dwar in-nies fl-Evaluation Committees tal-għażla għall-power station, l-Uffiċċju tal-Prim Ministru kien ikollu informazzjoni għalih?

IS-SUR KEITH SCHEMBRI:  Qatt.

IĊ-CHAIRPERSON: Jiġifieri mill-Uffiċċju tal-Prim Ministru, jew inkella minnek, qatt ma kien hemm għażla ta’ xi ħadd biex ikun fl-Evaluation Committee?

IS-SUR KEITH SCHEMBRI: Le.

IĊ-CHAIRPERSON: Kontu tkunu nfurmati min se jkunu dawn in-nies fl-Evaluation Committee.

IS-SUR KEITH SCHEMBRI: Wara.

IĊ-CHAIRPERSON: Jiġifieri wara li tkun saret l-għażla. U jitilgħu Kabinett ukoll dawn in-nies li jkunu...?

IS-SUR KEITH SCHEMBRI: Le. Qatt.

IĊ-CHAIRPERSON: Jiġifieri fil-Kabinett ma tiġix iddokumentata li se jkun hemm ħames evaluation committees u min huma dawn in-nies?

IS-SUR KEITH SCHEMBRI: Inti avukat u taf li jien ma nistax ngħidlek x’jiġri fil-Kabinett. Jien marbut.

IĊ-CHAIRPERSON: M’iniex qed nistaqsik x’ġie... Jien qed nistaqsik jekk hijiex prassi li fil-Kabinett tidħlu fid-dettall li jissemmew l-ismijiet tan-nies fl-Evaluation Committees.

IS-SUR KEITH SCHEMBRI: Ma nistax ngħidlek.

IĊ-CHAIRPERSON: Ma tistax tirrispondini fuqha.

ONOR. GRAHAM BENCINI: Waqt l-evaluations int kont tkun involut?

IS-SUR KEITH SCHEMBRI: Le.

ONOR. GRAHAM BENCINI: Qatt?

IS-SUR KEITH SCHEMBRI: Qatt. Għax kienet... 

IĊ-CHAIRPERSON: Jiġifieri inti ma tkunx taf għalfejn Brian Tonna u n-nies kollha f’NexiaBT intagħżlu biex ikunu fl-Evaluation Committees?

IS-SUR KEITH SCHEMBRI: Le.

IĊ-CHAIRPERSON: Ma kienx ikollok dik l-informazzjoni?

IS-SUR KEITH SCHEMBRI: Le.

IĊ-CHAIRPERSON: Lis-Sur Brian Tonna u lis-Sur Karl Cini inti kif sirt tafhom?

IS-SUR KEITH SCHEMBRI: Ili nafhom ħafna. Minn mindu kelli 17-il sena. Kienu l-awdituri u l-avukati tiegħi personali. Mhux tiegħi biss. Naħseb kienu...

ONOR. GRAHAM BENCINI:  U kienu wkoll l-avukati?

IS-SUR KEITH SCHEMBRI:  Sorry. L-awdituri.  

ONOR. GRAHAM BENCINI:  Għax avukati għandek dawn iż-żewġ sinjuri ħdejk.

ONOR. DAVID AGIUS: Jiġifieri bħala awdituri ilek tafhom minn meta kellek 16 jew 17-il sena għax forsi kien jużahom xi ħaddieħor fil-familja qablek?

IS-SUR KEITH SCHEMBRI: Le, jien bdejt.

IĊ-CHAIRPERSON: Jiġifieri sirt tafhom min-negozju.

ONOR. GRAHAM BENCINI: Kien żgħir mela Karl Cini.

IS-SUR KEITH SCHEMBRI: Karl ma kienx għadu jaħdem ma’ Brian. Kien miegħek skola?

ONOR. GRAHAM BENCINI: Le, jien la naf lil Brian Tonna u lanqas lil Karl Cini.

IĊ-CHAIRPERSON: Jiġifieri lil Brian Tonna sirt tafu meta kellek 17-il sena, imbagħad wara daħal Karl Cini, għax qed nifhem li kien jaħdem ma’ Brian Tonna.

ONOR. GRAHAM BENCINI: Jiġifieri inti lil Brian kont taf.

IS-SUR KEITH SCHEMBRI: Iva, lil Brian.

IĊ-CHAIRPERSON: Inti kif sirt taf li l-Konsorzju ElectroGas rebaħ it-tender tal-power station?

IS-SUR KEITH SCHEMBRI: Diġà għedtlek.

IĊ-CHAIRPERSON: Ħa nikkjarfika aħjar id-domanda tiegħi. Inti sirt taf b’informazzjoni uffiċjali? Saret xi telefonata wara li kien hemm id-deċiżjoni?

IS-SUR KEITH SCHEMBRI: Ma niftakarx.

IĊ-CHAIRPERSON: Ma tiftakarx jekk intom ġejtux ikkuppjati f’xi korrispondenza b’email, jew inkella...?

IS-SUR KEITH SCHEMBRI: Ma niftakarx.

IĊ-CHAIRPERSON: Però kont involut – u aktar qabel saret riferenza għaliha – fil-press conference sabiex...

IS-SUR KEITH SCHEMBRI: Jien ma kontx involut.

IĊ-CHAIRPERSON: Spjegaha.

IS-SUR KEITH SCHEMBRI: L-OPM, meta jkun hemm press conference mit-tliet Ministeri li kienu jaqgħu taħtna, aħna konna nagħtu d-direzzjoni eċċ. 

ONOR. DAVID AGIUS: Dwar x’se jgħidu.

IS-SUR KEITH SCHEMBRI: Le, ma nindaħlux fuq xi jkunu se jgħidu. Konna naraw il-podiums, backgrounds, eċċ.

IĊ-CHAIRPERSON: Il-loġistika.

IS-SUR KEITH SCHEMBRI: Il-loġistika tiġi mogħtija mill-OPM.

IĊ-CHAIRPERSON: Imma ovvjament tkun infurmat għalxiex se tkun se ssir il-press conference.

IS-SUR KEITH SCHEMBRI: M’għandix għalfejn inkun infurmat.

IĊ-CHAIRPERSON: Imma f’dan il-każ partikolari tiftakar x’ġara jew le?

IS-SUR KEITH SCHEMBRI: Ma niftakarx.

ONOR. DAVID AGIUS: Jiġifieri f’dan il-każ partikolari...

IS-SUR KEITH SCHEMBRI: You’re testing my memory.

ONOR. DAVID AGIUS: ...ma qalulkomx li kien hemm xi ħadd fil-Bord ta’ Enemalta li vvota kontra li ElectroGas jieħdu l-kuntratt? Ma kontux infurmati bid-deċiżjoni f’Kastilja?

IS-SUR KEITH SCHEMBRI: Wara sirna nafu.

ONOR. DAVID AGIUS: X’jiġifieri wara?

IS-SUR KEITH SCHEMBRI: Naħseb li meta ħarġet fil-midja.

ONOR. DAVID AGIUS: Fil-midja ħarġet snin wara. 

IS-SUR KEITH SCHEMBRI:  Ma niftakarx.

ONOR. GRAHAM BENCINI: In-Nutar Charles Mangion kien qalilna li l-irwol tiegħu kien biex jirratifika d-deċiżjoni li kienet ittieħdet. Inti kont taf, jew għidtulhom fuq din? Kellek xi rwol biex tgħidulhom li huma kellhom biss jirratifikaw dik id-deċiżjoni?

IS-SUR KEITH SCHEMBRI: Le.

ONOR. GRAHAM BENCINI:  Jiġifieri ma kellek x’taqsam xejn fiha?

IS-SUR KEITH SCHEMBRI: Le.

ONOR. GRAHAM BENCINI: Jiġifieri ma tafx x’ġara fuq din.

IS-SUR KEITH SCHEMBRI: Le.

IĊ-CHAIRPERSON: F’dan il-każ partikolari, id-deċiżjoni ta’ ElectroGas kif sirt taf biha?

IS-SUR KEITH SCHEMBRI: Ma nafx eżatt. Naħseb li...

IĊ-CHAIRPERSON:  Mhux x’taħseb, imma x’taf.

IS-SUR KEITH SCHEMBRI: Qed ngħidlek x’naħseb.

IĊ-CHAIRPERSON: Ma tiftakarx.

IS-SUR KEITH SCHEMBRI: Għaddew għaxar snin.

IĊ-CHAIRPERSON: Iva, imma jien qed nistaqsik. Ma tiftakarx.

IS-SUR KEITH SCHEMBRI: Le, ma niftakarx.

IĊ-CHAIRPERSON: Meta sirt taf min huma s-sidien ta’ ElectroGas? Qabel ma ntrebaħ?  Meta tefgħu l-applikazzjoni? Wara? Meta sirt taf?

IS-SUR KEITH SCHEMBRI: Naħseb li wara.
IĊ-CHAIRPERSON: Wara li ntrebaħ it-tender?

IS-SUR KEITH SCHEMBRI: Wara.

IĊ-CHAIRPERSON: Jiġifieri wara li ntrebaħ it-tender inti sirt taf min huma s-sidien ta’ ElectroGas.

IS-SUR KEITH SCHEMBRI: Ħa nissuġerilek xi ħaġa, għax xhedtha fl-inkjesta. 

IĊ-CHAIRPERSON: Mhux tissuġġerili, irrispondini.

IS-SUR KEITH SCHEMBRI: Jien kont il-United Nations u bagħat għalija s-Segretarju Permanenti tal-Istat Ġermaniż. Qalli: se nkellmek f’isem is-Siemens. Din xhedtha u naħseb li qrajtha. Qalli: please imxu fair. Għedlu: aħna dejjem fair nimxu. Qalli: għax għandna s-Siemens and they stand a good chance. Jien għedtlu: m’iniex se nindaħal f’dawn l-affarijiet, minn ħaqqu, jeħodha. 

IĊ-CHAIRPERSON: Meta kien li kellmek?

IS-SUR KEITH SCHEMBRI: Fl-2013.

IĊ-CHAIRPERSON: Jiġifieri qed nifhem li kontu fil-gvern.  Ovvjament biex mortu l-United Nations kontu fil-gvern.

IS-SUR KEITH SCHEMBRI: Iva, konna fil-gvern.

IĊ-CHAIRPERSON: Kont qed takkumpanja lill-Prim Ministru.

IS-SUR KEITH SCHEMBRI: Iva.

IĊ-CHAIRPERSON: Taf jekk sarux xi rimarki f’dan ir-rigward mal-Prim Ministru wkoll, apparti miegħek?

IS-SUR KEITH SCHEMBRI: Jien għedtlu lill-Prim Ministru.

IĊ-CHAIRPERSON: Għedtlu lill-Prim Ministru b’din?

IS-SUR KEITH SCHEMBRI: Għedtlu.  Mhux ovvja li ngħidlu!

IĊ-CHAIRPERSON: U ma ħadtux passi fuqha?

IS-SUR KEITH SCHEMBRI: Ma stajniex nieħdu passi. X’passi se tieħu?

IĊ-CHAIRPERSON: Ma stajtux.

IS-SUR KEITH SCHEMBRI: X’passi se tieħu?

IĊ-CHAIRPERSON: Qed nistaqsik ħadtux passi.

IS-SUR KEITH SCHEMBRI: Anke jien qed nistaqsik: x’passi nieħdu?

IĊ-CHAIRPERSON: Jien qed nistaqsik. Ma rridx domandi lura, jekk jogħġbok. Irrispondi. Ħadtu passi? Iva jew le?

IS-SUR KEITH SCHEMBRI: Le.

ONOR. GRAHAM BENCINI: Għalfejn rappreżentant tas-Siemens ħass...

IS-SUR KEITH SCHEMBRI: Mhux ta’ Siemens.  Tal-Ġermanja.

ONOR. GRAHAM BENCINI: Imma inti semmejt lil Siemens.  Hux hekk? 

IS-SUR KEITH SCHEMBRI:  Iva, semmejt lil Siemens.  

ONOR. GRAHAM BENCINI: Għalfejn rappreżentant tal-Istat Ġermaniż, f’isem Siemens, ħass il-ħtieġa li jkellem liċ-chief of staff tal-Prim Ministru biex jgħidlu jkun fair?

IS-SUR KEITH SCHEMBRI: L-ewwel nett staqsi lilu, u t-tieni ħaġa, min jaf kemm issir Malta. Hija normali li ssir.

ONOR. GRAHAM BENCINI: Jien ma nafx biha.

IĊ-CHAIRPERSON: Xi jsir? Spjega ruħek.

IS-SUR KEITH SCHEMBRI: Ħalli nagħtik idea.

IĊ-CHAIRPERSON: Xi jsir normalment?

IS-SUR KEITH SCHEMBRI: Ikun hemm businessman Malti li jkun tefa’ tender xi mkien ikellem lill-Gvern Malti li jkun se jiltaqa’ mal-Foreign Minister u jgħidlu: importanti li timxu ġusti fuqhom. B’daqshekk m’hemm xejn ħażin. Hemm xi ħaġa ħażina?

IĊ-CHAIRPERSON: Bħal f’dan il-każ? Inti semmejt li kellek rappreżentant tal-Istat Ġermaniż.

IS-SUR KEITH SCHEMBRI: Segretarju Permanenti.

IĊ-CHAIRPERSON: Għan-nom tas-soċjetajiet l-oħra, ġie xi ħadd u qallek xi ħaġa l-istess?

IS-SUR KEITH SCHEMBRI: Ħadd.

IĊ-CHAIRPERSON: Taf min huma s-soċjetajiet l-oħra f’ElectroGas?

IS-SUR KEITH SCHEMBRI: Gasoil, SOCAR... M’għandix idea iktar.

IĊ-CHAIRPERSON:  Insejt ix-shareholders Maltin.

IS-SUR KEITH SCHEMBRI: U l-Maltin, ovvja.

IĊ-CHAIRPERSON: Ix-shareholders Maltin qatt għamlulek riferenza bħal din?

IS-SUR KEITH SCHEMBRI: Qatt.

IĊ-CHAIRPERSON: Is-sidien, l-ultimate beneficiary owners (UBOs), tas-soċjetà ElectroGas qatt kellmuk waqt it-tendering process?

IS-SUR KEITH SCHEMBRI: Le, qatt. 

IĊ-CHAIRPERSON: La qabel l-elezzjoni u lanqas waqt it-tendering process.

IS-SUR KEITH SCHEMBRI: Qatt.

IĊ-CHAIRPERSON: Inti tafhom b’mod personali lis-sidien ta’ ElectroGas?

IS-SUR KEITH SCHEMBRI: Wara sirt naf iktar personali.

IĊ-CHAIRPERSON: Lil min?
IS-SUR KEITH SCHEMBRI: Il-Maltin. Mark Gasan, Paul Apap Bologna, Yorgen Fenech u Ray Fenech.

IĊ-CHAIRPERSON: Sirt tafhom wara l-elezzjoni.

IS-SUR KEITH SCHEMBRI: Lil Yorgen kont nafu qabel, meta kelli madwar għaxar snin,   però konna qtajna l-contact minn ma’ xulxin. Imbagħad wara l-elezzjoni erġajt bdejt inkellmu. Inkellimhom it-tlieta kollha.

IĊ-CHAIRPERSON:  Mill-familji Apap Bologna, jew Fenech, inti, waqt it-tendering process kien hemm xi ħadd li ġie jkellmek?  Qed nagħmel il-mistoqsija in ġenerali għax-shareholders bħala Maltin.

IS-SUR KEITH SCHEMBRI: Qatt.

IĊ-CHAIRPERSON:  Jiġifieri ħadd ma ġie jgħidlek xi rimarka bħalma għamillek ir-rappreżentant tal-Ġermanja.

IS-SUR KEITH SCHEMBRI: Kont inkeċċih ‘il barra kieku. Ma tarax!

ONOR. GRAHAM BENCINI: Biex inkun ċert li fhimtek.  Anke Yorgen Fenech, li kien ħabib tiegħek minn mindu kellkom disa’ snin, qatt ma kellmek qabel...?

IS-SUR KEITH SCHEMBRI: Le, lanqas.

ONOR. GRAHAM BENCINI:  Qed nistaqsi biex inkun ċert li fhimtek sewwa.

IS-SUR KEITH SCHEMBRI: Żgur li le, u se nispjegalek. Irrid indaħħkek waħda imma.

ONOR. GRAHAM BENCINI:  X’se tagħmel?

IS-SUR KEITH SCHEMBRI:  Se ndaħħkek waħda.  Kien ġie Paul Apap Bologna u qalli:  nixtieq nagħmillek... biex nagħmlu paperless Government. (Off mic)  Imma inti ma jaqbillekx!  (Interruzzjonijiet)  Mhux inti.

IĊ-CHAIRPERSON: Jien staqsejtek fir-rigward ta’ waqt it-tendering process, u llimitajt ruħi għal dik il-biċċa xogħol ta’ waqt it-tendering process, però għall-finijiet ta’ kompletezza rrid nistaqsik jekk waqt li kontu għadkom fil-gvern, u qabel beda t-tendering process, xi ħadd ġiex u avviċinak minn dawn ix-shareholders Maltin.

IS-SUR KEITH SCHEMBRI: Ħadd.

IĊ-CHAIRPERSON: U meta kontu għadkom fl-oppożizzjoni...

IS-SUR KEITH SCHEMBRI: Qatt.

IĊ-CHAIRPERSON: ...bħala Partit Laburista, lilek qatt avviċinak xi ħadd?

IS-SUR KEITH SCHEMBRI: Qatt.

IĊ-CHAIRPERSON: Jiġifieri qed teskludiha totalment li, fil-perjodu politiku li inti dħalt għalih, ġie xi ħadd minn dawn is-sidien ta’ ElectroGas u kellmek dwar dan il-proġett tal-power station tal-gass. Qed teskludiha.

IS-SUR KEITH SCHEMBRI: Lili qatt. 

IĊ-CHAIRPERSON: Lil Ram Tumuluri tafu?  Taf min hu?

IS-SUR KEITH SCHEMBRI: Forsi ltqajt darba miegħu. Imma ma nafx din il-mistoqsija x’għandha x’taqsam ma’ dan.

IĊ-CHAIRPERSON: Mark Pawley taf min hu?

IS-SUR KEITH SCHEMBRI: Naħseb nafu. Naħseb.

IĊ-CHAIRPERSON: L-ismijiet idoqqu qanpiena?

IS-SUR KEITH SCHEMBRI: Iva, idoqqu.

IĊ-CHAIRPERSON: Jekk ngħidlek li Yorgen Fenech mar għand dawn iż-żewġ persuni u qalilhom li hemm ix-shares ta’ Gasol, li kien il-major shareholder tal-Konsorzju, taf biha?

IS-SUR KEITH SCHEMBRI: Le.

IĊ-CHAIRPERSON: Dawn in-negozjati li Yorgen Fenech attivament qed javviċina lil dawn iż-żewġ persuni... Ma tafx? (Interruzzjonijiet) Qed nitkellmu dwar ix-shareholders tal-kuntratturi tal-Gvern.

ONOR. GLENN BEDINGFIELD: Jiġifieri qed nitkellmu fuq kumpanija privata?
IĊ-CHAIRPERSON: Ħa nispjega ruħi. Hemm ix-shareholders ta’ ElectroGas. Tafu min huma.

ONOR. GLENN BEDINGFIELD: Li huma kumpanija privata.

IĊ-CHAIRPERSON: Huma kumpaniji privati. Hekk hu. Waħda minnhom hija Gasol li, kif stabbilixxejna quddiem dan il-Kumitat, kellha problemi finanzjarji. 

ONOR. GLENN BEDINGFIELD: U hija kumpanija privata.

IĊ-CHAIRPERSON: It was a going concern. Kien hemm rapporti li Yorgen Fenech kien attivament qed ikellem lil Ram Tumuluri u Mark Pawley sabiex jidħlu in sostituzzjoni biex ikunu l-kuntratturi parti mill-perċentwal.  Issa jien qed nistaqsih...

ONOR. GLENN BEDINGFIELD: Kemm infakkrek li mhijiex il-mansjoni ta’ dan il-Kumitat li nidħlu f’affarijiet privati...

IĊ-CHAIRPERSON: Affarijiet privati l-kuntratturi tal-power station tal-gass!? 

ONOR. GLENN BEDINGFIELD: Mhux il-kuntrattur, imma x-shareholding. Ix-shareholding hija privata. Mhumiex finanzi pubbliċi.

IĊ-CHAIRPERSON: Qed nistaqsih jekk jafx jew le.

IS-SUR KEITH SCHEMBRI: Staqsi lis-Sur Fenech.

IĊ-CHAIRPERSON: Jiġifieri ma tafx inti. Qatt ma ġiet a konjizzjoni tiegħek. Aktar qabel semmejt li lil Yorgen Fenech ilek tafu minn mindu kont għadek...

IS-SUR KEITH SCHEMBRI: Iva, imma mbagħad qtajna l-kuntatt.

IĊ-CHAIRPERSON: U meta reġa’ sar il-kuntatt riċenti?

IS-SUR KEITH SCHEMBRI: Mhux ma’ Yorgen, imma mal-familja Fenech sar il-kuntatt. U mhux magħhom biss, għax aħna konna niltaqgħu ma’ kulħadd.

IĊ-CHAIRPERSON: Dejjem qed titkellem...

IS-SUR KEITH SCHEMBRI: Mhux ovvju! Allaħares le!

ONOR. DAVID AGIUS: Qed nifhem li meta kont qed tmexxi kampanja elettorali, u allura kont il-campaign manager, kont tiltaqa’...

IS-SUR KEITH SCHEMBRI: Ma’ kulħadd.

ONOR. DAVID AGIUS: Inkluż mal-familja Fenech...

IS-SUR KEITH SCHEMBRI: Mhux hekk!

ONOR. DAVID AGIUS: U f’dawn id-diskussjonjiet qatt issemmiet il-power station?

IS-SUR KEITH SCHEMBRI: Qatt.

ONOR. DAVID AGIUS: Smajt lil nies, inkluż fil-familja Fenech u oħrajn, jgħidu li lesti li jibnu power station?

IS-SUR KEITH SCHEMBRI: Le, qatt, u se nispjegalek għalfejn. Se ngħid sigriet li llum mhuwiex sigriet.  Jien naħseb li s-Sur George qatt ma riedha l-power station. Dak x’naħseb jien, għax ma nafx.

ONOR. DAVID AGIUS: Imma kien hemm oħrajn fil-familja li riedu?  Kif qed tispjega lilek innifsek?

IS-SUR KEITH SCHEMBRI: Naħseb, imma ma nafx.  Ma nafx għalfejn daħlu għalih, biex inkun onest miegħek.

IĊ-CHAIRPERSON: Kif sirt taf li s-Sur George ma riedx jidħol għal dan?

IS-SUR KEITH SCHEMBRI: Jien nafu sew lis-Sur George, kif naf lill-businessmen kollha hawn Malta.

IĊ-CHAIRPERSON: Imma qalhielek hu din?

IS-SUR KEITH SCHEMBRI: Iva, konna qed nitkellmu.

IĊ-CHAIRPERSON: Miegħu?

IS-SUR KEITH SCHEMBRI: Iva, miegħu.

ONOR. GRAHAM BENCINI: Min-naħa tal-konsorzju min kien jiġi jkellmek allura?

IS-SUR KEITH SCHEMBRI: Ħadd.

ONOR. GRAHAM BENCINI: La Yorgen Fenech u lanqas ħadd.

IS-SUR KEITH SCHEMBRI: Ħadd.

IĊ-CHAIRPERSON: Dejjem qed ngħidu anke wara li ntrebaħ it-tender u ElectroGas ġiet mogħtija l-kuntratt...

IS-SUR KEITH SCHEMBRI: Kont attendejt dik il-laqgħa.

IĊ-CHAIRPERSON: Il-meeting tal-...?

IS-SUR KEITH SCHEMBRI:  Dak, eżatt. Imma ma nafx min kien hemm.

IĊ-CHAIRPERSON: Liema meeting partikolari? Spjega ruħek.

IS-SUR KEITH SCHEMBRI: Kien hemm l-Enemalta, imma ma nafx x’kien.

IĊ-CHAIRPERSON: Kien hemm is-Sur Fenech preżenti hemmhekk?

IS-SUR KEITH SCHEMBRI: Ma nafx jekk kienx hemm is-Sur Fenech preżenti.

ONOR. GRAHAM BENCINI: Sur Schembri, la s-Sur Fenech qallek li ma ridhiex il-power station...  Fhimtek sew li hekk qallek.

IĊ-CHAIRPERSON: George Fenech.

IS-SUR KEITH SCHEMBRI: Iva.

ONOR. GRAHAM BENCINI: Mela sinjal li tkellimtu fuq il-power station.  Hux hekk?

IS-SUR KEITH SCHEMBRI: Daqskemm tkellimna fuq affarijiet! Tkellimna fuq l-Arriva wkoll.

ONOR. GRAHAM BENCINI: Imma dak huwa rrilevanti issa.

IĊ-CHAIRPERSON: Ippermettili ftit għax din hija importanti, u sewwa qed jagħmel l-Onor. Bencini li qed jistaqsi, għax jien staqsejtek jekk qattx kien hemm konverżazzjoni dwar il-power station.

ONOR. GRAHAM BENCINI: Mela kif tkellimtu fuq il-fatt li ma ridhiex il-power station? Sinjal li kien hemm diskors fuqha.

IS-SUR KEITH SCHEMBRI: Ħa nispjega. 

ONOR. GRAHAM BENICINI:  Spjegalna.

IS-SUR KEITH SCHEMBRI:  Jien mas-Sur Fenech ma ltqajtx qabel l-elezzjoni biss, imma ltqajt wara wkoll. Jien, kif ħadtu, ma reduhiex il-power station.

ONOR. GRAHAM BENCINI:  Jiġifieri kif ħadtu int, ma qallekx li ma jridhiex.

IĊ-CHAIRPERSON: Kif ġie d-diskors?

IS-SUR KEITH SCHEMBRI: Ma nafx kif ġie. Ilu għaxar snin.

IĊ-CHAIRPERSON: Dwar il-power station.

IS-SUR KEITH SCHEMBRI: Għaxar snin ilu!

IĊ-CHAIRPERSON: Se nistaqsik dwar l-importanza tad-domanda tal-Onor. Bencini, għax ftit ilu jien staqsejtek jekk qattx tkellimtu mal-UBOs, mas-sidien, tal-konsorzju.

IS-SUR KEITH SCHEMBRI: Le, qatt ma tkellimt...

IĊ-CHAIRPERSON: Qed tgħidli qatt u fl-istess ħin għedtilna li inti ħadtha li s-Sur George Fenech ma riedx jidħol għall-power station. Mela allura kien hemm diskors fuq il-power station.

IS-SUR KEITH SCHEMBRI: Ma tfisser xejn.

IĊ-CHAIRPERSON: Tfisser ħafna.

ONOR. GRAHAM BENCINI: Xi ħjiel bilfors tak. Ma tistax timmaġina jekk xi ħadd iridx xi ħaġa jew le. Tak xi ħjiel.

IĊ-CHAIRPERSON: Allura inti x’tikkunsidra li hu suġġett dwar il-power station? Li tpoġġi ma’ mejda u titkellem fuq il-power station biss? Meta jien qed nistaqsik jekk qattx tkellimt inti, jew jekk xi ħadd avviċinakx, qed nirriferi f’kull istanza: mobile, personali, laqgħat informali u formali, f’kull istanza. Qatt ġie xi ħadd minn dawn is-sidien ta’ ElectroGas u kellimtu?

IS-SUR KEITH SCHEMBRI:  Ħa nispjega.

IĊ-CHAIRPERSON:  Spjega, spjega.  Għalhekk qegħdin nagħmlu d-domanda.

IS-SUR KEITH SCHEMBRI:  Faċli ħafna.  Meta titkellem fuq mitt ħaġa bilfors jitla’ s-suġġett tad-dawl u l-ilma jekk aħna qed inwiegħdu li se nraħħsu d-dawl u l-ilma. Mhux ovvja li jitla’ s-suġġett tad-dawl u l-ilma! Ovvja! Jekk aħna se nraħħsu d-dawl u l-ilma, mhux bilfors se jitla’ s-suġġett!?   Imma ma jfissirx li għax tkellimna hekk...

ONOR. DAVID AGIUS: Imma inti mbagħad offrejtlu li tgħinu, jew hu offra li jgħinek?  

IS-SUR KEITH SCHEMBRI: Le. Żgur li le. Ma tarax!

ONOR. GRAHAM BENCINI: Jiġifieri kontu qed titkellmu fuq li se traħħsu d-dawl u l-ilma u s-Sur George Fenech qallek li mhux interessat fil-power station.

IS-SUR KEITH SCHEMBRI: Mhux hekk. Konna qed nitkellmu.

IĊ-CHAIRPERSON: Inti għedt li bħala Partit Laburista ħriġtu bil-wegħda li traħħsu l-kontijiet tad-dawl. Jiġifieri s-Sur George Fenech tak x’tifhem qabel l-elezzjoni?

IS-SUR KEITH SCHEMBRI: Le.

IĊ-CHAIRPERSON: Wara?

IS-SUR KEITH SCHEMBRI: Le.

IĊ-CHAIRPERSON: Meta kien?

IS-SUR KEITH SCHEMBRI: Konna qed nitkellmu u ħarġet din tad-dawl u l-ilma, one of many things that... (Interruzzjonijiet)

IĊ-CHAIRPERSON: Meta kien dan il-perjodu?

IS-SUR KEITH SCHEMBRI: Uh, mela issa jien...

ONOR. GRAHAM BENCINI:  Qabel l-elezzjoni, jew wara? Għax tagħmel differenza.

IS-SUR KEITH SCHEMBRI: Ma nafx. Naħseb li qabel kien.

IĊ-CHAIRPERSON: Imma jien għadni kif staqsejtek ftit ilu... Ippermettili għax qed ikun hemm kunflitti. Jien ftit ilu għadni kif stajtek qabel l-elezzjoni...

IS-SUR KEITH SCHEMBRI: Sur Chairman, ħa nispjegalek ħaġa. Jekk se tistaqsini x’ġara fl-2012, ngħidlek li ma nafx għax għaddew 11-il sena u ma niftakarx. Issa jekk se toqgħod tistaqsini...

IĊ-CHAIRPERSON: Imma imbagħad meta nissuġġerulek xi ħaġa, tiftakar. Dak li qed ngħidlek jien.

IS-SUR KEITH SCHEMBRI: Le, ma niftakarx. 

IĊ-CHAIRPERSON: Imma li s-Sur George Fenech kellmek fuq il-power station...?

IS-SUR KEITH SCHEMBRI: Tridni nigdeb?

IĊ-CHAIRPERSON: Le, m’iniex qed ngħidlek hekk.

IS-SUR KEITH SCHEMBRI: Daqshekk mela.

ONOR. GRAHAM BENCINI: Aħna anzi rridu l-verità.

IĊ-CHAIRPERSON: Anzi jien qed ngħidlek biex tkun konsistenti.

IS-SUR KEITH SCHEMBRI: Konsistenti qiegħed jien.

IĊ-CHAIRPERSON: Ħa nerġa’ nagħmillek id-domanda. Apparti din l-istanza li s-Sur George Fenech lilek tak x’tifhem li ma jridx ikollu x’jaqsam mal-power station, qatt kien hemm xi sid ieħor, jew – ħa niftaħha ftit iktar – xi ħadd li tkellem għan-nom tagħhom ukoll, li ġie fuqek u kellmek dwar il-power station tal-gass?

IS-SUR KEITH SCHEMBRI: Le. 

IĊ-CHAIRPERSON: Qatt.

IS-SUR KEITH SCHEMBRI: Qatt.

IĊ-CHAIRPERSON: Kemm qabel, kif ukoll wara t-tender.

IS-SUR KEITH SCHEMBRI: Wara bilfors ġew.  X’affarijiet dawn!

IĊ-CHAIRPERSON: Wara allright. Mela qed nitkellmu qabel l-aġġudikazzjoni.

IS-SUR KEITH SCHEMBRI: Iva, qabel. 

IĊ-CHAIRPERSON: Imma dik l-istanza tas-Sur George ġrat qabel.

IS-SUR KEITH SCHEMBRI: Naħseb qabel. Alla jaħfirlu.

IĊ-CHAIRPERSON: Se nitkellem għal wara li ntrebaħ it-tender. Tiftakar jekk inti ltqajtx mal-UBOs ta’ ElectroGas, mas-sidien ta’ ElectroGas?

IS-SUR KEITH SCHEMBRI: Iltqajt żgur.

IĊ-CHAIRPERSON: Taf fejn kienu jsiru dawn it-tip ta’ laqgħat?

IS-SUR KEITH SCHEMBRI: Le. Iltqajt...

IĊ-CHAIRPERSON: Qed ngħid għas-sidien ta’ ElectroGas, il-UBOs ta’ ElectroGas.

IS-SUR KEITH SCHEMBRI: Imma f’liema sens ilqtajt?

IĊ-CHAIRPERSON: Ovvjament is-sidien kienu varji, kien hemm numru ta’ nies. Jekk nistaqsik jekk qattx iltqajt ma’ Yorgen Fenech...  Ġieli ltqajt ma’ Yorgen Fenech biex iddiskutejt is-suġġett tal-power station meta ElectroGas kienu diġà rebħu l-offerta?

IS-SUR KEITH SCHEMBRI: Darba, meta mort f’dak il-meeting. U ma nafx kienx hemm.

IĊ-CHAIRPERSON: Qiegħed tirriferi għal dak il-meeting fejn inti għedt li ma tkellimtx.

IS-SUR KEITH SCHEMBRI: Eżatt.

IĊ-CHAIRPERSON: L-uniku meeting ta’ barra l-Kabinett, li ma kienx preżenti għalih il-Prim Ministru u attendejt inti.
IS-SUR KEITH SCHEMBRI: Eżatt. Ma kenux preżenti l-Ministru u s-Segretarju Permanenti.

IĊ-CHAIRPERSON: U kont preżenti inti.

IS-SUR KEITH SCHEMBRI: Naħseb.  Hemm kont.

IĊ-CHAIRPERSON: Jiġifieri dik hija l-unika darba. Imma meta qed tgħidli li l-unika darba, f’setting formali jew f’setting informali? Teskludi totalment li b’mod personali qatt ġie avviċinak is-Sur Fenech u kellmek dwar il-power station?

IS-SUR KEITH SCHEMBRI: Le.

IĊ-CHAIRPERSON:  Le jiġifieri teskludiha?

IS-SUR KEITH SCHEMBRI:  Neskludiha.

IĊ-CHAIRPERSON: U mhux biss, imma anke skambju ta’ emails u messaġġi. Qatt ma kien hemm dwar il-power station?

IS-SUR KEITH SCHEMBRI: Le, u se nispjegalek għalfejn. Għax naħseb li kienu moqdijin tajjeb minn Konrad Mizzi.

IĊ-CHAIRPERSON: Kienu moqdijin tajjeb mis-Sur Mizzi.

IS-SUR KEITH SCHEMBRI:  Kulħadd jaf. Whatever.

IĊ-CHAIRPERSON: X’jaf kulħadd?

IS-SUR KEITH SCHEMBRI: It was a difficult job to do.

ONOR. GLENN BEDINGFIELD: Tista’ tiddefinixxi “moqdijin”?

IS-SUR KEITH SCHEMBRI: Moqdijin?

ONOR. GRAHAM BENCINI: Inti għedtha dik il-kelma.

IS-SUR KEITH SCHEMBRI: Għedli xi ħaġa Alex Muscat. (Interruzzjonijiet)  U le, mhux moqdijin.  X’moqdijin!

ONOR. GLENN BEDINGFIELD: Jiġifieri kien qed imexxi l-proċess hu u kien qed imexxi tajjeb miegħu... 

ONOR. GRAHAM BENCINI: Kull meta kien hemm bżonn, il-Ministru kien jintervjeni.  Hux hekk?  Moqdijin.

IS-SUR KEITH SCHEMBRI: Mhux bilfors.

ONOR. DAVID AGIUS: Imma jiġifieri dwar il-power station ta’ ElectroGas qatt kellek talbiet partikolari għax l-affarijiet ikunu weħlu u hemm bżonn lilek biex taqlagħhomlom?

IS-SUR KEITH SCHEMBRI: Le.

ONOR. DAVID AGIUS: Lanqas meta jkun hemm każi ta’ miljuni ta’ ewro nvoluti bħal...

IS-SUR KEITH SCHEMBRI: Konna nitkellmu qabel il-Kabinett...

ONOR. DAVID AGIUS: ...tad-dazju, pereżempju?

IS-SUR KEITH SCHEMBRI: Tad-dazju qatt ma dħalt fiha jien.

ONOR. DAVID AGIUS: Ma kellhomx bżonn l-għajnuna tiegħek għax kien hemm il-Ministru Mizzi...

IS-SUR KEITH SCHEMBRI: Scicluna.

ONOR. GRAHAM BENCINI: Il-Ministru Scicluna qalilna li ma daħalx fiha. Qalha hawnhekk taħt ġurament.

ONOR. DAVID AGIUS: Għax id-dazju mhux hu qal.

IS-SUR KEITH SCHEMBRI: Ma nafx taħt min jaqa’ d-dazju.

ONOR. GRAHAM BENCINI: Imbagħad l-eks Kummissarju, Marvin Gaerty, ikkwotalna l-kapitlu tal-liġi fejn jgħid li l-uniku bniedem li għandu l-poter huwa l-Ministru għall-Finanzi.

IĊ-CHAIRPERSON: Ma tafx inti?

IS-SUR KEITH SCHEMBRI: Jekk qal hekk, hekk hu, imma jien ma nafx.

IĊ-CHAIRPERSON: Safejn taf inti, mhux x’qal hu. X’qal hu nafuh għax ġie hawn jixhed taħt ġurament. Jien qed nistaqsik safejn taf inti.

IS-SUR KEITH SCHEMBRI: Ma nafx.

IĊ-CHAIRPERSON: Ma tafx min kien responsabbli fuq din tad-dazju?

IS-SUR KEITH SCHEMBRI:  Le.

ONOR. GRAHAM BENCINI: Sur Schembri, ħa nara fhimtekx sew.  Jiġifieri qatt ma kienu javviċinawk il-UBOs għax jekk kien ikollhom xi problema, kien jaqdihom il-Ministru Konrad Mizzi. Fhimtek sewwa?

IS-SUR KEITH SCHEMBRI: Fhimtni sewwa.

ONOR. DAVID AGIUS: Imma jien qed nifhem li dwar dan li qed jistaqsik dwaru l-Onor. Bencini u inti qed tirrispondi li kien jgħinhom, jew jaqdihom, il-Ministru mbagħad kien jasal biex jinforma lill-Kabinett b’dak li jkun qed jagħmel.

IS-SUR KEITH SCHEMBRI: Dejjem. 

ONOR. DAVID AGIUS: Jiġifieri inti kont tattendi għall-Kabinett...

IS-SUR KEITH SCHEMBRI: Dejjem.

ONOR. DAVID AGIUS: ...u dik l-ispjega kont tafha.

IS-SUR KEITH SCHEMBRI: Nismagħha.

ONOR. DAVID AGIUS: Imma inti fil-Kabinett stajt titkellem? Ma rridx inkun naf x’għedt imma jekk stajtx titkellem u tagħti l-input tiegħek, jew jekk kontx tisma’ biss.

IS-SUR KEITH SCHEMBRI: Żgur li ma kontx nista’ nivvota.

ONOR. DAVID AGIUS: Però nassumi li l-ħsebijiet tiegħek stajt tgħidhom.

ONOR. GRAHAM BENCINI: Fl-inkjesta Dr Konrad Mizzi kien qal li kien jiġi għandek għall-pariri. Qatt kien jiġi għandek għal pariri fuq il-kuntratt ta’ ElectroGas?

IS-SUR KEITH SCHEMBRI:  Le, qatt. Konna nitkellmu l-Kabinett quddiem kulħadd.

IĊ-CHAIRPERSON: L-ewwel staqsejtek jekk inti qattx iltqajt mas-sidien ta’ ElectroGas, u inti għedtli li qatt ħlief dik id-darba li semmejna, barra dawk tal-Kabinett. F’dik id-darba tiftakar x’kienet id-diskussjoni?

IS-SUR KEITH SCHEMBRI: Ma niftakarx.

IĊ-CHAIRPERSON: Qatt irċevejt xi korrispondenza minn xi rappreżentant ta’ ElectroGas? Insa s-sidien, għax jien qed nuża l-kelma sidien jew UBOs. Qatt irċevejt xi korrispondenza minn xi ħadd bħal CEO, segretarju tal-bord tad-diretturi, eċċ.?

IS-SUR KEITH SCHEMBRI:  Ma niftakarx. U biex inkun onest miegħek, ma naħsibx.

IĊ-CHAIRPERSON: Skont kif ħareġ fid-dominju pubbliku, kien hemm allegazzjoni li inti ltqajt mas-Sur Yorgen Fenech biex tiddiskuti l-garanzija li ħareġ il-Gvern ta’ €360 miljun. Tiċħadha?

IS-SUR KEITH SCHEMBRI: Niċħadha.

IĊ-CHAIRPERSON: Tiċħad li qatt iltqajt ma’ Yorgen Fenech dwar dan?

IS-SUR KEITH SCHEMBRI: Niċħadha.

IĊ-CHAIRPERSON: Ġieli ltqajt ma’ ħaddieħor dwar din il-garanzija li ta l-Gvern ta’ €360 miljun?

IS-SUR KEITH SCHEMBRI: Qatt.

IĊ-CHAIRPERSON: Ġieli ddiskutejtha?

IS-SUR KEITH SCHEMBRI: Qatt. Kabinett biss.

IĊ-CHAIRPERSON: Kabinett bil-ministri, Prim Ministru, eċċ. Però apparti mill-Kabinett?

IS-SUR KEITH SCHEMBRI: Qatt.

IĊ-CHAIRPERSON: Fit-28 ta’ Ottubru 2017 kien hemm din l-email, li diġà ġejt mistoqsi dwarha – u ma nippretendix li tiftakar id-data – mingħand is-CEO ta’ ElectroGas, Franz Dörfler.

IS-SUR KEITH SCHEMBRI: CEO ta’ ElectroGas dak?

IĊ-CHAIRPERSON: Inti kont ikkupjat f’din l-email flimkien mas-Sur Frederick Azzopardi u s-Sur David Galea. U din l-email taqra hekk: 

“Dear all, following your meeting with one of our directors (Yorgen Fenech), we understand that the major points have been agreed to and the way forward is being drafted accordingly. Please note that apart from the headline items, EGM and more importantly our lenders require the attached technical / commercial agreements to be able to close the refinancing process at the end of November. The attached document should be self-explanatory even because these issues are mostly known to Enemalta executives. Without agreement on the attached, included in the conversion term agreement our lenders have made it clear that the project is not bankable on a project finance basis.”.  

Din l-email taf jekk qattx irċevejtha jew le? 

IS-SUR KEITH SCHEMBRI: Jekk qiegħed ikkupjat naħseb irċevejtha imma ma rrispondejtx żgur. Ma kenitx dik tiegħi li... 

IĊ-CHAIRPERSON: Imma tista’ tikkonferma jekk qattx irċevejtha? 

IS-SUR KEITH SCHEMBRI: Ma niftakarx. 

IĊ-CHAIRPERSON: Jiġifieri ma tiftakarx li s-CEO rappreżentant ta’ din is-soċjetà kiteb, ikkopja lilek u qallek inti kont f’meeting ma’ Yorgen Fenech. 

IS-SUR KEITH SCHEMBRI: Li tikkopja liċ-chief of staff tal-Prim Ministru naħseb li ovvja li tagħmilha għax jien kont niġi kkupjat f’ħafna affarijiet, imma trid tara jekk weġibtx lura li 99%... 

IĊ-CHAIRPERSON: Infakkrek li fil-bidu jingħad “following your meeting with one of our directors (Yorgen Fenech)”. 

IS-SUR KEITH SCHEMBRI: Ma nafx. 

IĊ-CHAIRPERSON: Mela stabbilixxejna li inti qed tgħid li qatt ma ltqajt ma’ Yorgen Fenech... 

IS-SUR KEITH SCHEMBRI: Le, m’għedniex hekk. 

IĊ-CHAIRPERSON: Ħlief dik id-darba tal-concession. 

IS-SUR KEITH SCHEMBRI: Dik.  Jista’ jkun dik. 

IĊ-CHAIRPERSON: Id-data tal-email hija 28 ta’ Ottubru 2017.

IS-SUR KEITH SCHEMBRI: Le, impossibbli. 

IĊ-CHAIRPERSON: L-email dakinhar irċevejtha inti. 

IS-SUR KEITH SCHEMBRI: Ma niftakarx. 

IĊ-CHIRPERSON: Qed nistaqsik.  

DR EDWARD GATT: L-email qiegħda għandkom? 

IS-SUR KEITH SCHEMBRI: Fl-2017 Frederick Azzopardi kien ma’ Infrastructure Malta mhux ma’ Enemalta. 

IĊ-CHAIRPERSON: Jien qed ngħid lil min ikkupjaw. 

IS-SUR KEITH SCHEMBRI: Imma ara meta hija d-data. 

ONOR. GLENN BEDINGFIELD: U lil min indirizzaha. 

DR EDWARD GATT: Nistgħu naraw l-email? 

IĊ-CHAIRPERSON: Ippermettili, Dr Gatt, din il-mistoqsija saret u nistgħu nagħmlu riferenza… 

DR EDWARD GATT: Għax qed tagħmel mistoqsija fuq dokument mingħajr ma qegħdin narawh.

IĊ-CHAIRPERSON: Ippermettili, Dr Gatt, għax importanti. 

DR EDWARD GATT: Ma nafx x’inhi d-diffikultà.  Jekk qiegħda hawn narawha. 
IĊ-CHAIRPERSON: Ippermettili, Dr Gatt.  Qed nagħmel riferenza għal mistoqsija  li saret quddiem tliet imħallfin taħt ġurament u li l-klijent tiegħek irrisponda għaliha. 

DR EDWARD GATT: Qed nagħmel punt li inti qed tagħmel talba għal domanda fuq dokument mingħajr ma inti qed turihulna. Nistgħu narawha? 

IĊ-CHAIRPERSON: Jien qed nistaqsih jekk qattx irċeviha din l-email. 

DR EDWARD GATT: Mela wieġbek. Jekk hu hekk, wieġbek. 

IĊ-CHAIRPERSON: Qed nagħmel riferenza wkoll għal dak li xhedt inti, Sur Schembri, u nispera li tiftakar x’xhedt taħt ġurament, fejn ġejt mistoqsi dwar dan u nqratlek kelma b’kelma, u inti rrispondejt. 

ONOR. GLENN BEDINGFIELD: Jista’ jkollna kopja ta’ din l-email ħalli narawha. 

IĊ-CHAIRPERSON: Din li qrajt issa. 

DR EDWARD GATT: L-email li ma tridx turina. 

IĊ-CHAIRPERSON: Le, anzi qrajthielek, Dr Gatt.  (Interruzzjonijiet) 

DR EDWARD GATT: Jien għedtlek li rridu narawha. 

ONOR. GLENN BEDINGFIELD: Bħala Membri tal-Kumitat għandna dritt li jkollna kopja la qed tgħid li hi… 

IĊ-CHAIRPERSON: Għalhekk staqsjetu għaliha. 

ONOR. GLENN BEDINGFIELD: Jista’ jkollna kopja tagħha? 

IĊ-CHAIRPERSON: L-Onor. Ellul.

ONOR. ANDY ELLUL: Irrispettivament mix-xhud li għandna quddiemna, seta’ kien kwalunkwe xhud, aħna għamilniha ċara mill-bidu dwar il-proċedura li trid tintuża. Jekk se ssir riferenza għal dokument tridu tagħtuna kopja ħalli narawh.  Veru li inti ċ-Chairperson, imma ma tistax tiġi hawnhekk u tagħmel il-mistoqsijiet...  Nerġa’ ngħid li rrispettivament minn min ikollna xhud, din hija prassi... Aħna hawnhekk qegħdin bħala parti mill-Kumitat biex naraw li l-proċedura tiġi segwita kif suppost. 

IĊ-CHAIRPERSON: Ħa nagħmillek riferenza... 

ONO. GLENN BEDINGFIELD: Mhux riferenza. 

ONOR. ANDY ELLUL: Le, irridu naraw kopja tal-email, mhux x’qalu u ma qalux l-imħallfin.  Għadduha lis-Segretarja u tipprintjalna kopja ħalli naraw x’inhi. 

IĊ-CHAIRPERSON: Iva, se tarawha. 

ONOR. GLENN BEDINGFIELD: Kemm hi biċċa xogħol kbira biex tagħtuna  kopja?

IĊ-CHAIRPERSON: Hawn qiegħda. 

ONOR. ANDY ELLUL: Għadduha lis-Segretarja u tagħmlilna kopja tagħha. Jekk hemm bżonn nissospendu ħa naraw ftit. 

IĊ-CHAIRPERSON: Hawn qiegħda. (Interruzzjonijiet) Il-mistoqsija ma saritx fl-arja. 

ONOR. ANDY ELLUL: Bir-ripsett kollu, aħna ma’ kull xhud imxejna l-istess. 

IĊ-CHAIRPERSON: Tajjeb.  Se nibagħtuha lill-Iskrivana. Għall-benefiċċju tax-xhud ngħid li  qiegħda f’paġna 4. Qed nagħmel riferenza għall-mistoqsija t’isfel ħalli tarawha. 

DR EDWARD GATT: Le, aħna l-email irridu. 

IĊ-CHAIRPERSON:  Dik hi d-domanda. Issa ara x’qed tiċċita dik id-domanda u dak li rrisponda l-klijent tiegħek taħt ġurament għaliha. 

DR EDWARD GATT: Sur President, il-mistoqsija qed tagħmel riferenza għal dokument, jiġifieri hu mposta d-domanda kif qed tagħmel int bħalissa. Jiena naħseb li la qed tagħmillu domanda fuq dokument, it’s only fair max-xhud – u x-xhud qed jikkopera u qed iwieġeb għal kull mistoqsija li qed issirlu – li turih l-email. Issa jekk qiegħda hawn, qiegħda hawn, u jekk mhijiex qiegħda hawn, mhijiex qiegħda hawn. Qed terġa’ tagħmel riferenza għad-domanda. 

IĊ-CHAIRPERSON: Ippermettili, Dr Gatt.  Jien qed nagħmel riferenza għal dak li xehed fih... 

DR EDWARD GATT: Int qed tagħmel riferenza, jekk rajt sew, għal dak li qalet Therese Comodini Cachia fl-inkjesta pubblika. 

IĊ-CHAIRPERSON: Iva, għal dak li staqsiet. 

DR EDWARD GATT: Imma inti mhux fuq dak qed tistaqsi, qed tistaqsi fuq dokument. Id-dokument irid jarah. Anzi inti taf! 

IĊ-CHAIRPERSON: Dr Gatt, li qed nagħmel riferenza għalih huwa dan.  Nhar it-23 ta’ Ottubru 2020 il-klijent tiegħek xehed f’inkjesta pubblika quddiem tliet imħallfin. Naqblu s’hemmhekk? Dan id-dokument huwa fl-atti tal-inkjesta datat 19 ta’ Novembru 2019. 

DR EDWARD GATT: Dik it-transcription. 

IĊ-CHAIRPERSON: Ippermettili.  Għal din it-traskrizzjoni saru numru ta’ domandi taħt ġurament. 

DR EDWARD GATT: U wrewulu d-dokument dakinhar. Mhux kulħadd taħt ġurament xehed? 

IĊ-CHAIRPERSON: Iva, u bħalissa qiegħed taħt ġurament ukoll. Jien staqsejtu jekk din l-email jiftakarx li rċeviha u qalli li ma jiftakarx. 

DR EDWARD GATT: U qallek li jrid jaraha. 

IĊ-CHAIRPERSON: Jiena qrajtlu l-kontenut tagħha li hu diġà rrisponda għaliha. Quddiem dan il-Kumitat qed jagħti verżjoni, imma hawnhekk diġà rrisponda. Jekk trid nurihielek ukoll u nkompli naqralek ir-rispsota li ta. 

DR EDWARD GATT: Aħna kulma tlabna, wara kollox, hu li jara l-email, u qed nifhem li sibtuha. Hemm xi diffikultà biex jaraha? 

IĊ-CHAIRPERSON: Fil-fatt, hawnhekk hawn ir-risposta bit-traskrizzjoni taħt ġurament x’qal is-Sur Schembri. 

“Ried x’ried jien kif tista’ tara ma rrispondejtu qatt lil dan il-persuna. I was not involved.”. 

DR EDWARD GATT: U hekk qallek hawn. 
IĊ-CHAIRPERSON:  Le, hu qalli li ma jiftakarx li rċeviha, imbagħad wara qalli li jista’ jkun li ma rrispondihx. Issa jiena qed nistaqsih, għax fakkartu l-memorja hawnhekk u ġibtilkom it-traskrizzjoni tax-xhieda tiegħu taħt ġurament... Jiġifieri jien m’iniex qed nivverifika jekk teżistix din l-email, għax dik diġà ħadniha hawnhekk fil-ġurament tiegħu meta xehed quddiem it-tliet imħallfin. 

ONOR. GLENN BEDINGFIELD:  Però għadna ma rajnihiex.

IĊ-CHAIRPERSON:  Għandek ix-xhieda taħt ġurament hawnhekk. 

ONOR. GLENN BEDINGFIELD: Aħna m’aħniex qegħdin nistaqsu fuq ix-xhieda, imma qed nistaqsu fuq email, fuq dokument, li jiena nixtieq narah ħa nserraħ rasi... 

IĊ-CHAIRPERSON: Għandek ir-risposta hawnhekk. Issa jekk inti ma tafdax inkjesta pubblika, mhijiex problema tiegħi. 

ONOR. GLENN BEDINGFIELD: Le, kollega, lilek ma nafdax. 

IĊ-CHAIRPERSON: Tajjeb. Għandek hawnhekk. Afda l-inkjesta pubblika mhux lili. 

ONOR. ALEX MUSCAT: Sur President, kif taf diġà, għax għedniha ma’ kull xhud, aħna hawnhekk m’aħniex qegħdin nagħmlu skrutinju tal-maġistrati u tal-imħallfin tal-inkjesta pubblika, imma qed nagħmlu skrutinju tax-xogħol li għamel l-NAO. U s’issa bilkemm issemma r-rapport tal-NAO. 

IĊ-CHAIRPERSON: U x’ma ssemmiex! Għandkom it-traskrizzjoni għandkom. L-email li ntbagħtet hija tat-traskrizzjoni. 

ONOR. GLENN BEDINGFIELD: Jiġifieri mhux l-email se turina imma t-traskrizzjoni. Jiġifieri lanqas id-dokument oriġinali m’int se turina. 

IĊ-CHAIRPERSON: Jien għamilt riferenza għat-traskrizzjoni. (Interruzzjonijiet) Ippermettuli, jien fuq din… 

DR EDWARD GATT: Jiġifieri sewwa qed nifhem li l-email mhijiex qiegħda hawn. 

IĊ-CHAIRPERSON: Ippermettili.  Jien qed nagħmel riferenza... 

DR EDWARD GATT: Qed nippermettilek! Għedtihieli erba’ darbiet “ippermettili”! Jien għamilt domanda sempliċi:  l-email qiegħda għandkom jew mhijiex? 

IĊ-CHAIRPERSON: Dr Gatt, qed nagħmel riferenza għall-email. M’għandix kopja tagħha. 

DR EDWARD GATT: M’għandekx hawn. 

IĊ-CHAIRPERSON: Qed nagħmel riferenza għat-traskrizzjoni ta’ dak li xehed taħt ġurament il-klijent tiegħek, li nqrat kelma b’kelma u ġiet ikkonfermata li teżisti.

DR EDWARD GATT: S’hemmhekk wasalt, Sur Chairman. Aħna staqsejnik għall-email u inti għedtilna li se ġġibuha. 

IĊ-CHAIRPERSON: Le, mhux hekk għedtlek. 

ONOR. GLENN BEDINGFIELD: Jiena ħadt l-impressjoni li se tagħtuna kopja tad-dokument oriġinali. 

IĊ-CHAIRPERSON: Mhux hekk għedtlek. 

ONOR. DAVID AGIUS: No problem about that.  

ONOR. GLENN BEDINGFIELD: Iva, ġibuha.

ONOR. DAVID AGIUS:  Nagħmluha f’laqgħa oħra.

IĊ-CHAIRPERSON:  Din hija x-xhieda li s-Sur Schembri xehed taħt ġurament f’inkjesta pubblika.

ONOR. ANDY ELLUL:  Mr Chairman, kull darba li ma ddoqlokx xi ħaġa għal widnejk, għandek il-kelma “ippermettili” f’ħalqek u...

IĊ-CHAIRPERSON: Tibżax se nkomplu nistaqsu, m’aħniex se neħlu fuq email.

ONOR. ANDY ELLUL:  M’għandekx kopja tal-email.

IĊ-CHAIRPERSON:  Li tajtek hija kopja tat-traskrizzjoni.  Jekk inti ma tafdax traskrizzjoni ta’ inkjesta pubblika hija problema tiegħek.

ONOR. ANDY ELLUL:  Għedilna mal-ewwel li m’għandekx ħa jkompli jixhed ix-xhud.

IĊ-CHAIRPERSON:  Ħa nimxu.  Jiġifieri, Sur Schembri, inti ma kellek ebda sehem fil-garanzija li ta l-Istat lil ElectroGas?

IS-SUR KEITH SCHEMBRI:  Le.

IĊ-CHAIRPERSON:  U qatt ma kellek sehem fiha.

IS-SUR KEITH SCHEMBRI:  Le.

IĊ-CHAIRPERSON: Inti qatt irċevejt xi stedina għal festin jew party organiżżat mis-sidien ta’ ElectroGas?

IS-SUR KEITH SCHEMBRI: M’attendejtx.

IĊ-CHAIRPERSON: Irċevejtha l-istedina?

IS-SUR KEITH SCHEMBRI: M’attendejtx.

IĊ-CHAIRPERSON: Meta ngħatat din l-extension...

IS-SUR KEITH SCHEMBRI: M’attendejtx.

IĊ-CHAIRPERSON: Imma rċevejtha l-istedina?

IS-SUR KEITH SCHEMBRI:  Qed ngħidlek li m’attendejtx, jiġifieri bilfors...

IĊ-CHAIRPERSON: Jien qed nistaqsik jekk irċevejtx l-istedina.

IS-SUR KEITH SCHEMBRI: M’attendejtx.

IĊ-CHAIRPERSON: Imma rċevejtha.

ONOR. GRAHAM BENCINI: Irċeviha u m’attendiex.

DR EDWARD GATT:  Diffiċli wisq kienet din biex tifhimha!

IĊ-CHAIRPERSON: Mingħand min irċevejtha l-istedina?

IS-SUR KEITH SCHEMBRI: Issa jien naf!  Ma niftakarx.

IĊ-CHAIRPERSON: Normali li tirċievi stedina għal party meta jingħata...?

IS-SUR KEITH SCHEMBRI: Jien ma nattendix dawn l-affarijiet. Qatt ma nattendi. 

IĊ-CHAIRPERSON: Taf min attenda?

IS-SUR KEITH SCHEMBRI: Issa jien naf! Ma nafx. Jien m’attendejtx. Staqsi lil min attenda.

IĊ-CHAIRPERSON: Ovvjament naħseb li d-diskors jiġi, fuq il-post tax-xogħol, jekk ħaddieħor hux mistieden jew le. Mhux hekk?

ONOR. GRAHAM BENCINI: Inti ma tmurx parties?

IS-SUR KEITH SCHEMBRI:  Se tistedinni?

ONOR. GRAHAM BENCINI: Ma naħsibx.

IS-SUR KEITH SCHEMBRI: Ħażin. Ma niġix xorta.

IĊ-CHAIRPERSON: Parties ikkonfermajtilna li ma tmurx. Għal tiġijiet barra minn Malta ġieli rċevejt stedina biex tmur?

IS-SUR KEITH SCHEMBRI: Stednuni darba.

IĊ-CHAIRPERSON:  Liema waħda kienet?

IS-SUR KEITH SCHEMBRI: U ejja!

IĊ-CHAIRPERSON: Liema waħda kienet?

IS-SUR KEITH SCHEMBRI: Ta’ Ali Sadr, ta’ Pilatus Bank.

IĊ-CHAIRPERSON: Jiġifieri rċevejt stedina biex tmur it-tieġ ta’ Ali Sadr, ta’ Pilatus Bank, li sar barra minn Malta.

IS-SUR KEITH SCHEMBRI: Hekk hu.

IĊ-CHAIRPERSON: Tikkonferma li kellek offshore company f’ismek fil-Panama?

IS-SUR KEITH SCHEMBRI: Ma naħsibx li dan għandu x’jaqsam mar-rapport tal-Awditur Ġenerali.
IĊ-CHAIRPERSON:  Issa naslu għaliha. Irrispondi d-domanda.

IS-SUR KEITH SCHEMBRI: Iva, mela.

IĊ-CHAIRPERSON: Għandek.

IS-SUR KEITH SCHEMBRI: Kelli.

IĊ-CHAIRPERSON: Tillgate.  Hux hekk?

ONOR. DAVID AGIUS: Kellek, jiġifieri qed tgħidilna li m’għadhiex...

IS-SUR KEITH SCHEMBRI: Magħluqa.

ONOR. DAVID AGIUS: Tgħidilna meta ngħalqet?

IS-SUR KEITH SCHEMBRI: Ma niftakarx.

ONOR. GRAHAM BENCINI: Is-sena tiftakarha?

IS-SUR KEITH SCHEMBRI: Naħseb li qiegħda fuq open source.

IĊ-CHAIRPERSON: Tiftakar meta ftaħtha?

IS-SUR KEITH SCHEMBRI: Naħseb li niftakar.

IĊ-CHAIRPERSON: Meta?

IS-SUR KEITH SCHEMBRI: Tant kelli kumpaniji offshore qabel dħalt fil-politika... Din spjegajtha, u jekk se tikkwota, ikkwota minn hawn. Din spjegajtha fl-inkjesta pubblika. 

IĊ-CHAIRPERSON: Erġa’ spjegaha, jekk jogħġbok.

IS-SUR KEITH SCHEMBRI: It made no difference għalija li ftaħt kumpanija offshore. It was run of the mill. 

IĊ-CHAIRPERSON: Meta ftaħtha din il-kumpanija?

IS-SUR KEITH SCHEMBRI: Ħa ngħidlek meta ftaħtha, għax faċli ngħidlek meta ftaħtha. Ftaħtha meta ftaħt trust il-Bank of Valletta (BoV) u ġie leaked lill-Partit Nazzjonalista. Kont bgħatt email lil John Cassar White, u qalli li ma jistax jiggarantixxili li ma ġietx leaked mill-bank. Jien mort fuq il-Prim Ministru, u għedtlu: x’se nagħmel, niftaħ kawża l-bank li aħna shareholder fih?

ONOR. DAVID AGIUS: Liema Prim Ministru?

IS-SUR KEITH SCHEMBRI: Joseph Muscat.

ONOR. DAVID AGIUS: Jiġifieri dan l-inċident tal-BoV ġara meta kien hemm Prim Ministru...

IS-SUR KEITH SCHEMBRI: Meta konna fil-gvern.

ONOR. DAVID AGIUS: Imma l-kumpanija nfetħet qabel kontu fil-gvern, jew wara?

IS-SUR KEITH SCHEMBRI: Wara, għax jien kelli nitfa’ kollox New Zealand.

ONOR. GRAHAM BENCINI: Sur Schembri, għadek kif għedtilna li kellek ħafna kumpaniji offshore. Għalfejn kellek bżonn kumpanija ġdida...

IS-SUR KEITH SCHEMBRI: Holding company kelli bżonn.

ONOR. GRAHAM BENCINI: Ippermettili.  Inti għadek kif għedtilna li kellek ħafna kumpaniji offshore, u għedtilna wkoll li ftaħt il-kumpaniji offshore għax ġralek dan l-inċident mal-BoV. Qed nifhem sewwa?

IS-SUR KEITH SCHEMBRI: Hekk hu.

ONOR. GRAHAM BENCINI: Mela jekk kellek ħafna kumpaniji offshore, għalfejn ma tfajthiex ġo kumpanija eżistenti offshore? Għalfejn kellek bżonn kumpanija oħra?

IS-SUR KEITH SCHEMBRI: Ta’ New Zealand was a holding company. Qed nifhem? Jien kont se nittrasferixxi...

ONOR. GRAHAM BENCINI: New Zealand kienet is-sid ta’ kumpanija ġewwa Panama.

IS-SUR KEITH SCHEMBRI: Eżatt.

ONOR. GRAHAM BENCINI: Ta’ New Zealand ma kenitx company imma kienet trust, jekk niftakar sew.

IS-SUR KEITH SCHEMBRI: Trust.
ONOR. GRAHAM BENCINI: Għax inti għedt li kienet holding company.

IS-SUR KEITH SCHEMBRI: Taħt it-trust ikun hemm il-kumpaniji.

ONOR. GRAHAM BENCINI: Imma biex inkunu preċiżi, New Zealand kienet trust, u t-trust kien is-sid tal-kumpanija ġewwa l-Panama. 

IS-SUR KEITH SCHEMBRI: Hekk hu.

ONOR. GRAHAM BENCINI: Hearneville jew Tillgate.

IĊ-CHAIRPERSON: Tillgate.

ONOR. GRAHAM BENCINI: Tillgate. Hux hekk?

IS-SUR KEITH SCHEMBRI:  Iva.

ONOR. GRAHAM BENCINI:  Jiġifieri inti qed tgħidilna li ftaħt din il-kumpanija minħabba l-BoV.  Hux hekk?

IS-SUR KEITH SCHEMBRI: 100%.

ONOR. DAVID AGIUS: U nfetħet investigazzjoni dwar dan?

IS-SUR KEITH SCHEMBRI: Ma nfetħitx. Ma ftaħthiex jien għax kienet tkun kerha...

ONOR. DAVID AGIUS: Nifhmek. 

IS-SUR KEITH SCHEMBRI: ...li niftaħ xi ħaġa kontra...

ONOR. DAVID AGIUS: Lanqas infetħet xi ħaġa interna?

IS-SUR KEITH SCHEMBRI: Kif tista’...?

ONOR. DAVID AGIUS: Għax jekk tkun interna se tkun pubblika.

IS-SUR KEITH SCHEMBRI: Għalhekk qed ngħidlek. Però naħseb li ttieħdu passi fuqha. Hekk naħseb.

IĊ-CHAIRPERSON: Jiġifieri Tillgate fil-Panama ftaħtha meta inti kont diġà Chief of Staff tal-Prim Ministru?

IS-SUR KEITH SCHEMBRI: Iva.

ONOR. GRAHAM BENCINI: Kienet kumbinazzjoni li l-kumpanija tiegħek u dik ta’ Konrad Mizzi nfetħu flimkien?

IS-SUR KEITH SCHEMBRI: Kumbinazzjoni.

ONOR. GRAHAM BENCINI: Totalment kumbinazzjoni.

IS-SUR KEITH SCHEMBRI: Kumbinazzjoni.

ONOR. GRAHAM BENCINI: Kienet kumbinazzjoni wkoll li nfetħu mill-istess nies, u ċjoè minn Brian Tonna, li ilek tafu għall-aħħar 17-il sena? Kumbinazzjoni kienet?

IS-SUR KEITH SCHEMBRI: Ħa ngħidlek, jien dejjem bilfors kelli niftaħ ma’ Brian Tonna, għax dak kien l-awditur tiegħi, and I moved on with my regular business.

ONOR. GRAHAM BENCINI: Jiġifieri kienet kumbinazzjoni li fl-istess ġurnata...

IS-SUR KEITH SCHEMBRI: Mhux lili trid tistaqsi.

ONOR. GRAHAM BENCINI: Qed nistaqsi lilek jien.

IS-SUR KEITH SCHEMBRI: Le, mhux lili trid tistaqsi.

ONOR. GRAHAM BENCINI: Imma inti, sekonda ilu, għedtli li b’kumbinazzjoni.

IS-SUR KEITH SCHEMBRI: Mhux lili staqsiha għax jien dejjem...

ONOR. GRAHAM BENCINI: Jiġifieri ma tafx.

IS-SUR KEITH SCHEMBRI: ...imxejt ma’ NexiaBT.

IĊ-CHAIRPERSON: Ħa nagħmluha eħfef. Meta ġejt biex tiftaħ din il-kumpanija, inti kont taf li Brian Tonna u Karl Cini ta’ NexiaBT kienu nvoluti fl-Evaluation Committees tal-power station tal-gass?

IS-SUR KEITH SCHEMBRI: Ma nafx.

IĊ-CHAIRPERSON: Ma kontx taf.
IS-SUR KEITH SCHEMBRI: Ma nafx, le.

IĊ-CHAIRPERSON: Ma kontx taf min huma l-persuni?

IS-SUR KEITH SCHEMBRI: Ma niftakarx.

IĊ-CHAIRPERSON: Ma tafx, jew ma tiftakarx?

IS-SUR KEITH SCHEMBRI: Ma nafx, ma niftakarx, whatever. Mhux l-istess ħaġa?

IĊ-CHAIRPERSON: Le.

ONOR. GRAHAM BENCINI:  Ma tafx u ma tiftakarx mhumiex l-istess ħaġa.

IS-SUR KEITH SCHEMBRI: Mela...

IĊ-CHAIRPERSON: Inti trid tirrispondi mhux l-avukat tiegħek.

ONOR. GRAHAM BENCINI: L-avukat jista’ jagħtik parir legali biss.

IĊ-CHAIRPERSON: Inti trid tirrispondi, mhux l-avukat tiegħek.

IS-SUR KEITH SCHEMBRI: Ma niftakarx. Tajjeb hekk?

ONOR. DAVID AGIUS: Tiftakar għallinqas jekk lil Konrad Mizzi għedtlux inti biex jagħmel bħalek u jiftaħ kumpanija?

IS-SUR KEITH SCHEMBRI: 99% qalli hu.

ONOR. DAVID AGIUS: Qallek hu.

IS-SUR KEITH SCHEMBRI: Imma ħa nispjegalek. You’re speaking about ten years ago.

ONOR. DAVID AGIUS: Yes, of course.

IS-SUR KEITH SCHEMBRI:  U taf minn xiex għaddejt f’dawn l-aħħar ħames snin.

ONOR. DAVID AGIUS: Nifhem kollox.

IS-SUR KEITH SCHEMBRI: U tifhem li ma niftakarx ħafna affarijiet.

ONOR. DAVID AGIUS: Ma jimpurtax. Imma din kienet in the news; Tillgate, Hearneville. Minn jaf kemm-il darba għedtha jien ukoll. Inti għedt lilu jew hu qal lilek?

IS-SUR KEITH SCHEMBRI: Le, jien għedt lilu.

ONOR. DAVID AGIUS: Inti għedt lil Konrad biex jiftaħ kumpanija bħalek.

IS-SUR KEITH SCHEMBRI: Le, m’għedtlu xejn hekk jien. Mhux hekk ġraw l-affarijiet.

ONOR. DAVID AGIUS: Mela m’iniex qed nifhmek, skużani. Jien staqsejtek jekk għedtx inti lil Konrad biex jiftaħ kumpanija bħalek, jew jekk Konrad qalx lilek biex jiftaħ...?

IS-SUR KEITH SCHEMBRI: Nistgħu nkunu...?

ONOR. DAVID AGIUS: Issa ngħidlek għalfejn qed nistaqsik.

IS-SUR KEITH SCHEMBRI: Ħa ngħidlek jien għalfejn. Nistgħu nkunu ċari ma’ xulxin?

ONOR. DAVID AGIUS: Mela le.

IS-SUR KEITH SCHEMBRI: Inti taf li kif titlaq mill-politika...  Min ikun  fil-politika u jkun fin-negozju dellu tqil. Ma tistax tagħmel negozju hawn Malta. U jien qed nesperjenzaha bħalissa. I had...

ONOR. GRAHAM BENCINI: Mhux kulħadd.

IS-SUR KEITH SCHEMBRI: Mhux billi tgħidli hekk Graham. Jekk tkun Nazzjonalist tagħmel negozju.

ONOR. GRAHAM BENCINI: Le, irrilevanti. Skont kif iġġib ruħek fil-politika. Imma kompli ħalli ma ntellfekx.

IS-SUR KEITH SCHEMBRI: Issa meta tkunu fil-gvern naraw. Tajjeb hekk?

IĊ-CHAIRPERSON: Ħa nimxu.  Jekk jogħġbok, irrispondi.

ONOR. DAVID AGIUS: Ħa nerġa’ nagħmillek id-domanda. Inti għedt li nfetħu fl-istess ġurnata l-kumpanija tiegħek...

IS-SUR KEITH SCHEMBRI: Le, ma nfetħux fl-istess ġurnata. Jien ftaħt il-kumpanija fi New Zealand għax għalaqt it-trust. 

ONOR. GRAHAM BENCINI:  It-trust kien New Zealand.

ONOR. DAVID AGIUS: Imma inti għedtlu lil Konrad, jew Konrad qal lilek biex tagħmilha?

IS-SUR KEITH SCHEMBRI: Le, kien ġie fuqi.

ONOR. DAVID AGIUS: U qallek biex jagħmel bħalek.

IS-SUR KEITH SCHEMBRI: Iva. Qalli: għax li tmiss inti jsir deheb. Għedtlu: thank you.

ONOR. DAVID AGIUS: Prosit!  U allura qal li se jagħmel bħalek.

IS-SUR KEITH SCHEMBRI: Eżatt.

ONOR. DAVID AGIUS: U inti ma rajt xejn ħażin li jissemmew flimkien il-kumpanija tiegħek u ta’ Konrad?

IS-SUR KEITH SCHEMBRI: Imma xi tridni nagħmel!?

IĊ-CHAIRPERSON: U ssuġġerejtlu lil NexiaBT inti wkoll?

IS-SUR KEITH SCHEMBRI: Le. Tinsiex li hu kien jafhom naħseb.

ONOR. DAVID AGIUS: NexiaBT kellhom uffiċċju ġo Kastilja. Le?

IS-SUR KEITH SCHEMBRI: Le. Qatt.

ONOR. GRAHAM BENCINI: Brian Tonna kellu l-uffiċċju ġo Kastilja.

IS-SUR KEITH SCHEMBRI: Qatt ma kellu uffiċċju.

ONOR. GRAHAM BENCINI: Le? Lanqas Brian Tonna?

IS-SUR KEITH SCHEMBRI: Qatt. Diċeriji dawk.

ONOR. DAVID AGIUS: Jiġifieri NexiaBT kienu jgħinu lill-Gvern bil-konsulenzi tagħhom, imma uffiċċju fiżiku ġo Kastilja ma kellhomx.

IS-SUR KEITH SCHEMBRI: Qatt.  L-istess bħal kumpaniji oħra ta’ audit.

IĊ-CHAIRPERSON: Li inti, Chief of Staff tal-Prim Ministru, jiġi ministru tal-enerġija fuqek u jistaqsik: x’għamilt biex tfaħt kumpanija l-Panama...?

IS-SUR KEITH SCHEMBRI: Ma qallix hekk.

IĊ-CHAIRPERSON: Mela kif staqsik? Poġġina hemmhekk, għax aħna ma konniex hemmhekk. Spjegalna.

IS-SUR KEITH SCHEMBRI: Għedtlu: kellem lil NexiaBT.

IĊ-CHAIRPERSON: Allura ssuġġerejtlu lil NexiaBT.

IS-SUR KEITH SCHEMBRI: Ħa nistaqsik ħaġa...

IĊ-CHAIRPERSON: Sekonda, għax din hija inkonsistenza kbira. L-ewwel għedt li ma kellimthomx...

IS-SUR KEITH SCHEMBRI: Le, mhijiex inkonsistenza, Sur Chairman.

IĊ-CHAIRPERSON: L-ewwel għedtli li ma ssuġġerejthielux, u issa qed tgħidli li ssuġġerejthielu. Spjega ruħek. Għandek iċ-ċans. Issuġġerejtlu lil NexiaBT lil Konrad Mizzi, jew le?  Issuġġerejtlu lil Brian Tonna?

IS-SUR KEITH SCHEMBRI: Jekk l-awditur tiegħi kien NexiaBT, mhux bilfors irrid nissuġġerilu lil xi ħadd?

IĊ-CHAIRPERSON: Tajjeb, imma ftit minuti ilu mhux hekk għedtli.

IS-SUR KEITH SCHEMBRI: Hekk għedtlek.

IĊ-CHAIRPERSON: Le. Ftit minuti ilu mhux hekk għedtli.

IS-SUR KEITH SCHEMBRI: Naħseb fhimtni ħażin.

ONOR. GRAHAM BENCINI: Inti għedtilna, u qiegħda on transcript, li taħseb li Konrad Mizzi kien jaf lil NexiaBT, u għalhekk uża lilhom. Hekk għedtilna. Qiegħda in transcript.

IS-SUR KEITH SCHEMBRI: NexiaBT kienu l-awdituri tiegħi u kienu l-awdituri tal-Prim Ministru wkoll. Tajjeb hekk? So it was obvious li se jmur għand NexiaBT. Jien issuġġerejtlu jmur għand NexiaBT, però mhux jien għedtlu iftaħ “hekk”, iftaħ “hekk”, u iftaħ “hekk”.

ONOR. DAVID AGIUS: Meta qed tgħid li kienu l-awdituri tal-Prim Ministru, qed nirriferu għall-Prim Ministru Joseph Muscat? 

IS-SUR KEITH SCHEMBRI: Hekk hu. 

ONOR. DAVID AGIUS: F’liema sens kienu awdituri tiegħu? Bħala persuna privata qabel... (Interruzzjonijiet) 

IS-SUR KEITH SCHEMBRI: Dan ħareġ kollox. 

ONOR. DAVID AGIUS: Ma ġara xejn. Qed nistaqsi biex nifhem. Kienu awdituri tiegħu qabel ma daħal...

IS-SUR KEITH SCHEMBRI: Meta kien MEP.

IĊ-CHAIRPERSON: U inti ma rajt xejn ħażin li bħala Chief of Staff tal-Prim Ministru, jiġi l-Ministru għall-Enerġija, jgħidlek li se jitfaħ offshore company il-Panama...

IS-SUR KEITH SCHEMBRI: Le, ma qallix hekk.

IĊ-CHAIRPERSON: Mela x’qallek? X’qallek li jixtieq jagħmel?

IS-SUR KEITH SCHEMBRI: Qalli: nixtieq nagħmel kif tagħmel int, għax int kulma tmiss jiġi deheb.

IĊ-CHAIRPERSON: U inti kulma għedtlu biex jagħmel kien li jiftaħ kumpanija l-Panama?

IS-SUR KEITH SCHEMBRI: Le, m’għedtlux hekk. Għedtlu: mur kellem lil NexiaBT.

ONOR. GRAHAM BENCINI: U għamel bħalek. Fetaħ trust fi New Zealand...
IĊ-CHAIRPERSON: U NexiaBT tawh l-istess parir li taw lilek.

IS-SUR KEITH SCHEMBRI: Nimmaġina.

ONOR. GRAHAM BENCINI: Bilfors li hekk.

ONOR. GRAHAM BENCINI: Sur Schembri, spjegali għalfejn MEP għandu bżonn awditur.

IS-SUR KEITH SCHEMBRI: Jien m’iniex MEP, imma naf li dik hija regola.

ONOR. GRAHAM BENCINI: Jien m’iniex MEP u qatt ma kont.  (Interruzzjonijiet)

ONOR. GLENN BEDINGFIELD: Dawk huma r-regoli tal-Parlament Ewropej. Issa naraw l-Onor. Agius ikollux bżonn awditur.

ONOR. ANDY ELLUL: Diġà awgurajnilek.

IĊ-CHAIRPERSON: Din irridu neħduha in perspettiva. Dan ġara kollu fl-2013, fil-bidu li ġejtu eletti fil-gvern. Naqblu?

IS-SUR KEITH SCHEMBRI: Ma nafx. Ma niftakarx.

IĊ-CHAIRPERSON: Ma tiftakarx meta ġie fuqek Konrad Mizzi biex tiftħu l-kumpanija. Lanqas ir-rapporti pubbliċi li kien hemm li jgħidu li fl-2013, kif tlajtu fil-gvern, bdew jinfetħu l-kumpaniji l-Panama...

IS-SUR KEITH SCHEMBRI: Ma niftakarx.

IĊ-CHAIRPERSON: Il-kumbinazzjoni ta’ kollox hija  li kif ġie elett Partit Laburista fil-gvern inti, bħala Chief of Staff tal-Prim Ministru, mort u ftaħt, permezz ta’ NexiaBT, l-offshore company...

IS-SUR KEITH SCHEMBRI: Le, m’għamiltx hekk.

IĊ-CHAIRPERSON: Mort għand NexiaBT, u NexiaBT fetħulek il-kumpanija.

IS-SUR KEITH SCHEMBRI: Qed tiżbalja. 

IĊ-CHAIRPERSON: Spjegali.

IS-SUR KEITH SCHEMBRI: Jien kelli nagħmel hekk wara dak li għamluli l-BoV.
IĊ-CHAIRPERSON: M’għedtlekx hekk.

IS-SUR KEITH SCHEMBRI: Ma nħossnix komdu...

IĊ-CHAIRPERSON: Jien issuġġerejtlek li inti mort għand NexiaBT u fetħulek kumpanija l-Panama.

IS-SUR KEITH SCHEMBRI: Ħa nispjegalek, Mr Chairman. Jien kelli nagħmel hekk wara li l-BoV għamluli hekk bit-trusts tiegħi, ta’ marti u tat-tfal tiegħi. Kelli nagħlqu t-trust. Umiljawni b’dak il-mod. Biex tkun taf. Jekk trid għandi ittra ta’ John Cassar White, u nurihielek ukoll, fejn jgħidli li hu ma jistax jeskludi li l-leak saret mill-BoV. U jien għedtlu: mela nagħlaq kollox.

ONOR. DAVID AGIUS: U ma stajtx użajt bank ieħor? 

IS-SUR KEITH SCHEMBRI: M’hawnx.

IĊ-CHAIRPERSON: Fl-Ewropa m’hawnx?

IS-SUR KEITH SCHEMBRI: M’hawnx.

IĊ-CHAIRPERSON: Kellek tmur offshore l-Panama...

IS-SUR KEITH SCHEMBRI: Mhux Panama, New Zealand.

IĊ-CHAIRPERSON: Trust fi New Zealand.

IS-SUR KEITH SCHEMBRI: Taf għalfejn New Zealand? Għax Commonwealth country ukoll.

ONOR. DAVID AGIUS: Allura Tillgate għalfejn ftaħtha?

IS-SUR KEITH SCHEMBRI: New Zealand jgħidlek li biex jiftħu xi ħaġa hemm, irid ikollok kumpanija x’imkien ieħor. 

ONOR. GRAHAM BENCINI: Għaliex ma wżajtx kumpaniji li diġà kellek? Għax inti kellek ħafna offshore companies.

IS-SUR KEITH SCHEMBRI:  Ma stajtx.

ONOR. DAVID AGIUS: Xi kemm kellek kumpaniji?

IS-SUR KEITH SCHEMBRI:  Kelli ħamsa jew sitta.

ONOR. GRAHAM BENCINI: Kienu kollha ddikjarati skont l-Income Tax Management Act?

IS-SUR KEITH SCHEMBRI: Dażgur.

IĊ-CHAIRPERSON: Sur Schembri, ħa nerġa’ nitfgħek fil-kumbinazzjoni. Qed ngħid kumbinazzjoni għax inti għedt kumbinazzjoni.  Fl-2013 infetħet kumpanija tiegħek Tillgate fil-Panama. 

IS-SUR KEITH SCHEMBRI: L-ewwel infetaħ it-trust.

IĊ-CHAIRPERSON: Infetaħ it-trust, imbagħad NexiaBT, b’Mossack Fonseca u kollox, fetħu Tillgate fil-Panama. B’kumbinazzjoni wkoll fl-istess żmien il-Ministru għall-Enerġija, li kien responsabbli minn dan il-proġett, fetaħ ukoll, wara l-parir tiegħek li għandu jmur għand NexiaBT, Hearneville fil-Panama. F’dan iż-żmien infetħet ukoll Egrant fil-Panama. Dan kollu fil-kuntest li kien hemm imbagħad Brian Tonna u nies esponenti oħra ta’ NexiaBT fl-Evaluation Committees tal-għażla tal-power station. Dan għalik mhux kunflitt ta’ interess? Ma rajtx kunflitt ta’ interess li kullimkien hemm NexiaBT? 

IS-SUR KEITH SCHEMBRI: Ma nafx għalfejn qed tistaqsi lili, imma nsomma.

IĊ-CHAIRPERSON: Għax inti kont parti... Inti ssuġġerejt lil NexiaBT, ftaħt is-soċjetà...

DR EDWARD GATT: Ta’ NexiaBT fuq dak li wieġbek, mhux fil-kuntest tal-Evaluation Committee.

IS-SUR KEITH SCHEMBRI: Fuq dak li weġibt, mhux fil-kuntest tal-Evaluation Committee.

DR EDWARD GATT:  Ma tistax tagħmel domandi kapzjużi.

IĊ-CHAIRPERSON: Imma kont taf li kienu fuq l-Evaluation Committee?

IS-SUR KEITH SCHEMBRI: Wara sirt naf.

IĊ-CHAIRPERSON:   U meta sirt taf ma mortx tirrapporta lil xi ħadd li hemm kunflitt?

IS-SUR KEITH SCHEMBRI: Kunflitt ta’ xiex? Kunflitt li huma l-awdituri tiegħi wkoll?

IĊ-CHAIRPERSON: Li huma awdituri tiegħek personali. Għedtha lil xi ħadd din? Ġbidtha għall-attenzjoni ta’ xi ħadd?

IS-SUR KEITH SCHEMBRI: Darb’oħra naqbdu l-PwC mela!

IĊ-CHAIRPERSON: Jien qed ngħidlek jekk qattx għamiltha.

IS-SUR KEITH SCHEMBRI: Naqbdu l-PwC u...

IĊ-CHAIRPERSON: Qed nirrispondik jekk qattx għamiltha.

IS-SUR KEITH SCHEMBRI: U qed nirrispondik jien ukoll.

IĊ-CHAIRPERSON: Irrispondini iva jew le.  Qatt għamiltha?

IS-SUR KEITH SCHEMBRI: Le, ma kellix kunflitt. Kunflitt ta’ xiex?

IĊ-CHAIRPERSON:  Għalhekk qed nistaqsik jien, biex nara jekk inti tħossx li kellek kunflitt jew qattx għamilt rapport. Qed tgħidli li le.

IĊ-CHAIRPERSON: Tiċħad li hemm xi forma ta’ konnessjoni bejn ElectroGas, 17Black u Tillgate?

IS-SUR KEITH SCHEMBRI: Niċħad.

IĊ-CHAIRPERSON: Jiġifieri jekk wieħed jara t-tranżazzjonijiet bejniethom isib li m’hemm l-ebda konnessjoni minn waħda għall-oħra. Bejn ElectroGas u 17Black, u 17Black u Tillgate m’hemmx konnessjoni. Tiċħadha din.

IS-SUR KEITH SCHEMBRI: Niċħadha.

ONOR. GLENN BEDINGFIELD: Kemm tgħidilna tranżazzjonijiet, jekk jogħġbok.

IĊ-CHAIRPERSON: Issa naslu għalihom. Kien hemm proġettati tranżazzjonijiet ukoll.

IS-SUR KEITH SCHEMBRI:  Le, mhux proġettati, sorry.

IĊ-CHAIRPERSON:  Fuq xi ħaġa li semmejt l-ewwel, Sur Schembri. Imma naslu għaliha.

ONOR. GLENN BEDINGFIELD: Neħodhom bħala stat ta’ fatt li għandek f’idejk it-tranżazzjonijiet. Biex ikollna kopja... 

IĊ-CHAIRPERSON:  Se naslu għaliha. Jekk għandek xi dubju fuq dawn l-affarijiet ma nafx fejn kont f’dan il-pajjiż dawn l-aħħar għaxar snin.

ONOR. GLENN BEDINGFIELD: Jien fuq in-naħa tal-Oppożizzjoni għandi dubju.

DR EDWARD GATT: Jekk qed tagħmel riferenza għal transaction, nixtieq naraha.

IĊ-CHAIRPERSON: Jekk hemmx proġettat. Kien hemm proġettat?

IS-SUR KEITH SCHEMBRI: Le.

IĊ-CHAIRPERSON: Jiġifieri kieku kelli nissuġġerilek li fl-2016 kellhom isiru l-ewwel tranżazzjonijiet bejn 17Black u Tillgate, tiċħadha?

IS-SUR KEITH SCHEMBRI:  Niċħadha.

IĊ-CHAIRPERSON: Jiġifieri bejn 17Black u s-soċjetà tiegħek Tillgate kien hemm xi proġett ta’ kunsiderazzjoni ta’ negozju bejniethom?

IS-SUR KEITH SCHEMBRI: Wara li kont nispiċċa mill-politika.

IĊ-CHAIRPERSON: U kont taf ta’ min hi 17Black.

IS-SUR KEITH SCHEMBRI: Dażgur li kont naf. U xhedt li kont naf ta’ min hi 17Black.

IĊ-CHAIRPERSON: Jiġifieri inti kont taf li 17Black hija ta’ Yorgen Fenech, u li wara li se toħroġ mill-politika, inti kont se tidħol f’negozju ma’ Yorgen Fenech.

IS-SUR KEITH SCHEMBRI: Xi ħaġa li xtaq jagħmel kulħadd.

IĊ-CHAIRPERSON: Dan in-negozju tista’ tgħidilna x’kien jitratta? Kien diġà proġettat meta inti kont Chief of Staff?

DR EDWARD GATT:  Dan kif inhuwa relatat ma’ dan ir-rapport?

IĊ-CHAIRPERSON: Huwa relatat għas-sempliċi raġuni li waqt li l-klijent tiegħek kien jokkupa l-kariga ta’ Chief of Staff fetaħ il-kumpanija Tillgate fil-Panama, li għamel riferenza għaliha, hawnhekk qegħdin niddiskutu l-power station tal-gass li ntrebaħ mill-Konsorzju ElectroGas li wieħed mill-UBOs tiegħu huwa Yorgen Fenech. Hawnhekk qed naraw li waqt li l-klijent tiegħek qiegħed Chief of Staff tal-Gvern, qiegħed jinnegozja biex wara li joħroġ mill-politika jkun hemm business bejnu, bħala Chief of Staff tal-Prim Ministru, u kuntrattur li rebaħ il-miljuni minn ElectroGas.

DR EDWARD GATT: Ma qallekx li kien qed jinnegozja. Ħa jerġa’ jwieġbek għax naħseb li m’intix qed tifhmu.

IĊ-CHAIRPERSON:  Spjegaha. Mela le.

DR EDWARD GATT:  Ħa jerġa’ jagħmillek id-domanda.

ONOR. GLENN BEDINGFIELD: Din m’għandhiex x’taqsam...

IĊ-CHAIRPERSON: Dażgur li għandha x’taqsam! Qed nitkellmu fuq wieħed mix-shareholders ta’ ElectroGas. Tista’ tispjegali x’relazzjoni kien hemm bejn 17Black u s-soċjetà Tillgate, li kienet tiegħek u li llum qed tgħid li hija magħluqa?

IS-SUR KEITH SCHEMBRI: Mhux qed ngħid jien, imma hija magħluqa.

IĊ-CHAIRPERSON: X’negozju kien hemm ipproġettat?

IS-SUR KEITH SCHEMBRI: Recycling żgur. Jien kont tajt kollox, imma ma niftakarx. Kont ktibtha u ħarġet fil-midja kollha.

IĊ-CHAIRPERSON: Lil min kont tajtha bil-kitba?

IS-SUR KEITH SCHEMBRI: Ħarġet fil-midja kollha.
IĊ-CHAIRPERSON: Kont ħriġt stqarrija inti?

ONOR. DAVID AGIUS: Weġibt domandi ta’ xi ġurnalisti?

IS-SUR KEITH SCHEMBRI: Hekk hu.

IĊ-CHAIRPERSON: U llum m’intix kapaċi tirrispondini fuqha din?

IS-SUR KEITH SCHEMBRI: Chairman, j’Alla ma tgħaddix milli għaddejt jien. Tajjeb hekk?

IĊ-CHAIRPERSON: Ippermettili. Qed nistaqsik. Jekk tiftakar, tiftakar, jekk ma tafx, ma tafx.  Jien qed nistaqsik jekk tiftakarx.

IS-SUR KEITH SCHEMBRI: Le, ma niftakarx.

IĊ-CHAIRPERSON: Ma tiftakarx.

IS-SUR KEITH SCHEMBRI: Recycling żgur. That is our main job in Malta. Tajjeb hekk?

IĊ-CHAIRPERSON: Inti meta sirt taf ta’ min hi 17Black?

IS-SUR KEITH SCHEMBRI: Ma niftakarx.

ONOR. GRAHAM BENCINI: Inti kont ftaħt kont bankarju l-Panama?

IS-SUR KEITH SCHEMBRI: Le.

ONOR. GRAHAM BENCINI: Inti qatt użajt il-passaport diplomatiku biex tivjaġġa?

IS-SUR KEITH SCHEMBRI: Biex nivjaġġa iva.

ONOR. GRAHAM BENCINI: U biex tivjaġġa fuq affarijiet li m’għandhomx x’jaqsmu mal-Gvern?

IS-SUR KEITH SCHEMBRI: Qatt, għalkemm ma nafx x’għandha x’taqsam mar-rapport tal-Awditur Ġenerali.

ONOR. GLENN BEDINGFIELD: U lanqas man-nefqa pubblika.

ONOR. GRAHAM BENCINI: Kien hawn email mingħand Karl Cini, datata 20th August 2015...

ONOR. ANDY ELLUL: Fejn qiegħda din l-email?

ONOR. GRAHAM BENCINI: Qiegħda online, fid-dominju pubbliku. 

ONOR. ANDY ELLUL:  Imma minn fejn ġibtha?

ONOR. GRAHAM BENCINI:  Mid-dominju pubbliku. (Interruzzjonijiet) Staqsejt lis-Sur Schembri jekk qattx uża l-passaport diplomatiku u hu qal li le.

ONOR. GLENN BEDINGFIELD: Apparti li d-domanda hija kompletament out of order...

ONOR. ANDY ELLUL: Jekk se tagħmlu riferenza għal dokumenti, tridu tesebixxuhom. (Interruzzjonijiet)

ONOR. GRAHAM BENCINI: Kieku ma jridx jirrispondi, ma kienx jirrispondi. (Interruzzjonijiet)

IĊ-CHAIRPERSON: Ippermettuli, jekk jogħġobkom.  Ħa nikkalmaw l-affarijiet.

ONOR. ANDY ELLUL: Ħu paċenzja. Mhux ippermettilek, għax ilek tgħid ħafna.

DR EDWARD GATT: Kollox għall-gallerija.

ONOR. GRAHAM BENCINI: Lanqas xejn.  Kienet mistoqsija sempliċi. (Interruzzjonijiet)

IĊ-CHAIRPERSON: Għal avukat għandu tnejn.

ONOR. ANDY ELLUL:  Le, tparlax fil-vojt.

ONOR. GLENN BEDINGFIELD: Apparti li hemm ruling tal-Ispeaker li jgħidlek li meta tikkwota għandek... (Interruzzjonijiet)

IĊ-CHAIRPERSON: Ix-xhud għandu żewġ avukati, m’għandux bżonn lilkom biex jiddefendu d-drittijiet tiegħu. Ħa jerġa’ jagħmel id-domanda.

ONOR. GLENN BEDINGFIELD: Hemm ruling tal-Ispeaker li jgħid li meta deputat parlamentari jirriferi għal dokument, irid iqiegħdu fuq il-mejda tal-Kamra. Ma nistax jien, bħala Membru ta’ dan il-Kumitat, tkun qed tgħid li qed tikkwota minn email li qiegħda fuq il-mobile tiegħek... Jien fil-mobile tiegħek ma nafx x’hemm, ma nafx x’għandek, ma nafx x’email hi, ma nistax nivverifika s-sors... (Interruzzjonijiet)

ONOR. GRAHAM BENCINI: Ikkalma. Issa nipprintjawha. Issa nagħtuha lis-Segretarja u tipprintjalna l-artiklu li qed nikkwota. 

ONOR. GLENN BEDINGFIELD: Jien ma rridx nara artikli. 

ONOR. GRAHAM BENCINI: Ma tridx tkun taf issa!?

ONOR. GLENN BEDINGFIELD:  Jien ma rridx nara artikli.

ONOR. GRAHAM BENCINI: Issa ma tridx taraha!? Inti għedtilna biex inqiegħdu dokument fuq il-mejda. Mela nipprintjawh u nqiegħduh fuq il-mejda.

ONOR. ANDY ELLUL: Ibagħtu lis-Segretarja.

ONOR. GRAHAM BENCINI: Ħa nibgħatulha u nqiegħduh fuq il-mejda tal-Kumitat.

ONOR. ANDY ELLUL: Int għamilt kumment, u rrid nirrispondik.

ONOR. GLENN BEDINGFIELD: Qiegħed kompletament... Jien ma jinteressanix xi jwieġeb ix-xhud. Jien jinteressani...

ONOR. GRAHAM BENCINI: Qed tagħmel iktar ħoss mill-avukati tiegħu.

ONOR. GLENN BEDINGFIELD: ...mill-proċeduri ta’ dan il-Kumitat.  Fil-proċeduri ta’ dan il-Kumitat imkien ma jirriżulta li aħna nistgħu noqogħdu nistaqsu min juża xiex. Hawnhekk qegħdin biex niskrutinjaw in-nefqa pubblika. Mr Chairman,  jekk jogħġbok, uża naqra serjetà.

IĊ-CHAIRPERSON: Onor. Bedingfield, meta se ssir id-domanda mill-Onor. Bencini u jerġa’ jikkjarifika d-domanda, se jagħmel riferenza għall-artiklu.

ONOR. GRAHAM BENCINI: M’hemmx għalfejn. Diġà rrispondiha d-domanda. 

ONOR. GLENN BEDINGFIELD: B’kull rispett lejk u lejn l-Onor. Bencini, ma jistax ikollok dokument fuq mobile u tgħid li qiegħed taqra minn artiklu, jekk jien ma nistax nivverifika s-sors ta’ dik l-informazzjoni. Issa jien lanqas naf għal-liema artiklu qed tirriferi, imma jekk tagħtini kopja tal-artiklu, jien fejn naf il-provenjenza ta’ dik l-email. Jien irrid nara d-dokument quddiemi, irrid nara l-email, irrid nara li dak id-dokument, l-ewwel nett huwa vera kopja ta’ dak li inti qiegħed tgħid u mhux ta’ xi ħadd li ppubblikah. Jien nista’ nippubblika ħafna affarijiet, u nista’ anke ngħid li għandi email u ma jkolli xejn.

ONOR. GRAHAM BENCINI: Fil-fatt kienet mistoqsija, ix-xhud wieġeb u qal le. Daqshekk. Inti kabbartha. Ħadd iktar. 

ONOR. GLENN BEDINGFIELD: Mhijiex kwestjoni ta’ xhud...

ONOR. GRAHAM BENCINI: Point taken, Onor. Bedingfield. Ejjew inkomplu, mhux noqogħdu ninħlew fuq dan. 

ONOR. GLENN BEDINGFIELD: Dawn huma punti proċedurali li jistgħu...

IĊ-CHAIRPERSON: Qed taħli l-ħin għax fl-4.00 p.m. tibda s-seduta.

ONOR. GRAHAM BENCINI: Onor. Bedingfield, qed taħli l-ħin. Ma tantx għandna ħin.

ONOR. GLENN BEDINGFIELD: Għandna l-ħin kollu tad-dinja.

IĊ-CHAIRPERSON:  L-Onor. Ellul.

ONOR. ANDY ELLUL: Ħa nkun ċar biex ma jkunx hawn insinwazzjonijiet u tpaċpiċ fil-vojt. Għalina tistgħu tistaqsu li tridu lix-xhud, m’għandna l-ebda problema. Il-punti li dejjem għamilna aħna huma fuq proċedura. Biex ma toqgħodx tilgħab bid-diskors u toqgħod tilgħab għall-kamera.

IĊ-CHAIRPERSON: Mhux biss, imma għax anke waqqaftu xhieda milli jiġu hawn.

ONOR. ANDY ELLUL: Fuq ix-xhud in kwestjoni qed nitkellmu, u fuq ix-xhieda li kellna quddiemna.  Biex tevita t-tpaċpiċ fil-vojt.

IĊ-CHAIRPERSON: Għamilna d-domandi xorta. Se nagħmel l-aħħar domanda, għax issa jmissna mmorru fil-Plenarja, però ovvjament fadalli aktar domandi. 

ONOR. DAVID AGIUS: Anke jien.

IĊ-CHAIRPERSON: Sur Schembri, inti taf min huwa s-sid tas-soċjetà Egrant?

IS-SUR KEITH SCHEMBRI: Le, ma tafx.

ONOR. DAVID AGIUS: Inti għedtilna li nfurmajt lill-Prim Ministru Joseph Muscat dwar 17Black? 

IS-SUR KEITH SCHEMBRI: Iva.

ONOR. DAVID AGIUS: Għedtlu wkoll li hija ta’ Yorgen Fenech?

IS-SUR KEITH SCHEMBRI: Iva.

ONOR. DAVID AGIUS: Kien irreaġixxa? Qallek biex twaqqaf xi ħaġa?  Qallek biex tkompli? 

IS-SUR KEITH SCHEMBRI: Jien spjegajtlu li din kienet għall-business, ma kellhiex x’taqsam ma’ politika. 

IĊ-CHAIRPERSON: Fuq il-kwestjoni ta’ NexiaBT, apparti minn Konrad Mizzi, dak il-parir tajtu lil ħaddieħor fil-politika?

IS-SUR KEITH SCHEMBRI: Le.

IĊ-CHAIRPERSON: Lil Konrad Mizzi tajtu dak il-parir li...

IS-SUR KEITH SCHEMBRI: Naħseb.

IĊ-CHAIRPERSON: Mhux x’taħseb, imma x’taf. Ġieli tajt il-parir li jmorru għand NexiaBT biex jagħmlu dak li għamilt inti, għax kulma tmiss isir deheb? Ġieli mort għand ħaddieħor u tajtu dan il-parir?

IS-SUR KEITH SCHEMBRI: Le.

IĊ-CHAIRPERSON: Lil Konrad Mizzi biss tajtu. Jiġifieri teskludi...

IS-SUR KEITH SCHEMBRI: Konrad Mizzi qal hekk, mhux jien.

IĊ-CHAIRPERSON:   Però inti qatt issuġġerejt lil NexiaBT biex jagħmlu kif għamilt inti lil ħaddieħor?

IS-SUR KEITH SCHEMBRI: Le.

IĊ-CHAIRPERSON: Lil Konrad Mizzi biss.

IS-SUR KEITH SCHEMBRI: Konrad Mizzi biss.

ONOR. DAVID AGIUS: Tiftakar f’liema sena għedtlu lill-Prim Ministru?

IS-SUR KEITH SCHEMBRI: Xhedtha taħt ġurament fl-inkjesta pubblika. 

IĊ-CHAIRPERSON: Sur Schembri, għal-lum se jkollna niefqu hawnhekk għax irridu mmorru għas-seduta fil-Plenarja.  Se naġġornaw il-Kumitat għall-ġimgħa d-dieħla fis-2.00 p.m. u se nitolbok sabiex tiġi għat-tkomplija tax-xhieda tiegħek.

IS-SUR KEITH SCHEMBRI: Tajjeb.

IĊ-CHAIRPERSON: Grazzi.  Issa nitolbok sabiex tirtira mill-kamra.

Is-Sur Keith Schembri, Dr Edward Gatt u Dr Mark Vassallo ħarġu barra mill-kamra tal-Kumitat.

IĊ-CHAIRPERSON:  Qed tinġieb a konjizzjoni tiegħi li l-Parlament mhux se jkun qed jiltaqa’ l-ġimgħa d-dieħla u ta’ wara minħabba l-festi tal-Għid. Għalhekk l-appuntament li jmiss ta’ dan il-Kumitat huwa fit-18 ta’ April fis-2.00 p.m., imbagħad inkomplu wkoll il-ġimgħa ta’ wara. Se tiġi kkomunikata lis-Sur Keith Schembri t-taħrika għat-tkomplija tax-xhieda tiegħu.  Il-Kumitat huwa aġġornat.  Nirringrazzjakom.

Fl-4.00 p.m. il-Kumitat aġġorna.
